
Mae’r deunyddiau canlynol yn hanfodol i’w defnyddio gyda’r adnodd hwn:

• Sgôr Eulenberg o VERDI: Messa da Requiem [ISBN 978-3-7957-6918-5]

• Recordiad o Requiem Verdi

• Gwaith gwybodaeth paratoadol gyda’r dosbarth o ran: 

• confensiynau cerddorol ac arddulliadol yr cyfnod Ramantaidd

• datblygiad cerddoriaeth gorawl grefyddol, 1800-1890

• arddull gerddorol Verdi 

• dadansoddiadau o’r adrannau y mae’n ofynnol eu hastudio 

Bwriedir i’r nodiadau hyn helpu athrawon cerddoriaeth i baratoi a chyflwyno’r gwaith gosod. 

Canllaw amlinellol ydynt, a cheir awgrymiadau o ran y cynnwys a’r cefndir cerddorol 

angenrheidiol i’w hastudio, ond ni ddylid eu hystyried yn adnodd cynhwysfawr. Mae’r 

wybodaeth yn cynnwys y dadansoddiadau, ac mae rhai cwestiynau ychwanegol hefyd 

wedi’u cynnwys i ategu gwaith ymchwil pellach a dealltwriaeth estynedig. 

GWYBODAETH GEFNDIR

PRIF NODWEDDION ARDDULLIADOL CERDDORIAETH 
RAMANTAIDD 

 Nid yw ystyr Rhamantaidd fel y’i cymhwysir at gerddoriaeth y 19eg Ganrif yn hawdd i’w 

ddiffinio. Roedd yn sefyllfa gymhleth a oedd yn cynnwys arddulliau unigol ag elfennau 

cerddorol cyffredin. Roedd yn anodd i’w ddiffinio gan fod cyfansoddwyr cynharach hefyd 

wedi dangos tueddiadau’r cyfnod a oedd yn gysylltiedig â’r disgrifiad. Roedd ffynonellau 

cynnar yr arddull gerddorol i’w gweld ym 5ed a 9fed symffonïau Beethoven, Don Giovanni a’r 

Magic Flute gan Beethoven a Creation a Seasons gan Haydn.  Llwyddodd cyfansoddwyr 

megis Beethoven, Weber a hyd yn oed Schubert i bontio o’r cyfnod Clasurol i’r cyfnod 

Rhamantaidd.

Serch hynny, mae’r canllawiau er mwyn sicrhau dealltwriaeth myfyrwyr a gwerthfawrogiad 

cyffredinol yn syml, er mai dim ond amlinelliad cryno a rhai awgrymiadau y gellir eu cynnig 

yma yn y Nodiadau i Athrawon. 

Yn gyffredinol, derbynnir bod yr cyfnod Rhamantaidd yn cynnig cerddoriaeth wedi’i 

hysbrydoli gan lenyddiaeth, hanes, natur ac emosiwn dynol. Ysgrifennodd Heine: ‘Roedd 

yn rhaid i gelf glasurol fynegi’r cyfyngedig....roedd yn rhaid i gelf ramantaidd gynrychioli’r 

anghyfyngedig a’r ysbrydol’.  Nid oedd cyfansoddwyr Rhamantaidd yn fwy hyblyg na 

phwerus na Mozart neu Bach, ond roedd gan bob un ohonynt, fwy neu lai, brofiad o 

ddiwylliant cyffredinol ehangach, wrth i gerddorion gael eu croesawu i gylchoedd llenyddol 

ac artistig. Cafodd y sefyllfa wleidyddol ar ôl Rhyfeloedd Napoleon effaith ar sawl rhan o 

gymdeithas, ac wrth i wyddonwyr geisio egluro’r bydysawd a’i fecaneg, roedd cerddoriaeth 

a llenyddiaeth yn adlewyrchu ymateb i resymoliaeth y ganrif flaenorol. (Fodd bynnag, o blith 

yr holl newidiadau cymdeithasol a oedd yn gysylltiedig â cherddoriaeth, fwy na thebyg mai 

dirywiad yr hen system nawddogaeth, yn y pen draw, oedd y pwysicaf).

Nodweddion cyffredinol cerddoriaeth Ramantaidd 

• Roedd cyfansoddwyr Rhamantaidd cynnar yn cynnwys Schubert a Mendelssohn, 

ac yn fwy nodweddiadol, Schumann, Chopin a Weber. Adlewyrchir cyfnodau 

diweddarach Rhamantiaeth yng ngwaith Wagner, Liszt a Berlioz. Ymhlith 

cyfansoddwyr nodedig eraill o’r cyfnod hwn roedd Tchaikovsky, Dvorak, Smetana, 

Verdi a Brahms.

• Strwythurau - roedd mynegiant mwy personol o emosiwn yn amlwg, a gwelwyd mwy 

o ryddid o ran ffurf a dyluniad. Dechreuodd y rhaniadau ffurfiol rhwng symudiadau’r 

symffoni ddymchwel.

• O ganlyniad i gysylltiadau agosach â’r celfyddydau eraill, ysgogwyd cerddoriaeth 

destunol h.y. y gerdd symffonig, y symffoni destunol a’r agorawd cyngerdd.

• Mwy o drefniadaeth ac undod mewn cyfansoddiadau drwy ddefnyddio themâu cylchol, 

yn aml wedi’u datblygu a’u gweddnewid h.y. idée fixe (Berlioz), leitmotif (Wagner), 

gweddnewid/metamorffosis thematig o’r thema (Liszt).

• Mwy o amrywiaeth yn y ‘mathau’ o gerddoriaeth h.y. caneuon byr a darnau piano, 

i weithfeydd cerddorfaol aml-symudiad, cylchoedd o ganeuon, dramâu cerddorol 

estynedig ac eithriadol. Roedd y darnau byrrach yn gyfryngau ardderchog ar gyfer 

telynegiaeth Ramantaidd.

• Ehangu’r gerddorfa, gwelliant mewn perthynas ag amrywiol offerynnau, yn enwedig 

offerynnau pres; roedd y palet cerddorfaol yn hynod gyfoethog a lliwgar, gyda’r gallu 

i ddarparu gwrthgyferbyniadau dramatig aruthrol a chynnig pŵer a chywreinrwydd 

eithriadol o ran mynegiant cerddorol.

• Pwyslais ar y meistrolgar (yn enwedig pianyddion a feialinyddion); cynyddodd ystod 

a phŵer y piano wrth i’r offeryn barhau i esblygu (e.e. arweiniodd mwy o ddefnydd o’r 

pedalau at gyfleoedd newydd o ran soniaredd).

• Mae’r gweadau yn cynnwys llawer o wrthgyferbyniadau, o dan ddylanwad arddulliau 

homoffonig a gwrthbwyntiol y gorffennol, â’r gallu bellach i sicrhau ystod ehangach 

o ran traw, lliw tôn a deinameg. Cyfansoddwyr yn fwy cartrefol wrth ddefnyddio 

adnoddau harmonig - roedd gwrthbwynt yn llai naturiol i lawer o gyfansoddwyr y 

cyfnod.

• Mwy o ddeunydd thematig emosiynol a llai o ddeunydd thematig mecanyddol, 

gyda phwyslais bellach ar sylwedd melodig telynegol; roedd yr alaw yn dod yn fwy 

mynegiannol, wedi’i chyfoethogi drwy arlliw dynameg mynegiannol; noder diffiniad 

clir y sylwedd melodig drwy ddefnyddio offerynnau unawdol - a’r defnydd o ystod 

offerynnau nas defnyddiwyd o’r blaen.

• Archwiliadau harmonig amlwg: nodwyd eisoes yng ngwaith Beethoven, gyda 

chyfansoddwyr yn cynnwys trawsgyweiriadau annisgwyl ac anturus, cordiau cynyddol 

gymhleth, gan newid cywair mewn ffordd feiddgar a chromatig - gan ddangos yn aml 

swyddogaethau harmonig, yr oedd rhywfaint ohonynt, fodd bynnag, yn fwy amwys. 

Ymdeimlad bod cyweiredd yn dechrau dadelfennu yng ngwaith rhai (Wagner), lle 

roedd y defnydd o anghyseinedd yn amharu ar yr ymdeimlad o gywair a brawddegau 

melodig a oedd yn osgoi diweddebau rheolaidd a oedd yn diffinio’r cywair. 

Dechreuodd y genhedlaeth newydd o gyfansoddwyr Rhamantaidd droi eu cefnau ar 

harmoni swyddogaethol blaenorol a’r ymdeimlad o gysylltiadau rhwng cyweiriau.

• Twf Cenedlaetholdeb yng ngwaith rhai cyfansoddwyr penodol, a ystyriwyd fel ffordd o 

weithredu yn erbyn dylanwadau Almaeneg mewn cerddoriaeth.

• Dechreuodd masnacheg ffynnu mewn cerddoriaeth gyda’r marchnadoedd mwy 

rhydd a chymorth gwladol (daeth cyngherddau masnachol, yr opera, y meistri teithiol, 

y beirniad /newyddiadurwyr cerddorol / addysg mewn cerddoriaeth yn llawer mwy 

cyffredin, ac roedd cerddoriaeth brint ar gael yn llawer ehangach).

VERDI 

• Am gyfnod o tua 50 mlynedd ar ôl Donizetti, chwaraeodd gerddoriaeth Guiseppi Verdi 
(1813-1901) ran amlwg yng ngherddoriaeth yr Eidal. Roedd ei yrfa yn ddiddorol ac 
yn nodedig - yn ddiau, un o’r gyrfaoedd hiraf yn hanes cerddoriaeth, gan ddechrau 
ychydig ar ôl 1842 hyd at ddiwedd y ganrif.

• Cydnabuwyd ei allu cerddorol ac anogwyd y gallu hwnnw o oedran cynnar, gan 
sicrhau nawdd Antonio Barezzi, masnachwr llwyddiannus a ddaeth yn dad-
yng-nghyfraith iddo’n ddiweddarach.  Er na lwyddodd i gael ei dderbyn i Ysgol 
Gerddoriaeth Milan yn 1832, astudiodd yn breifat gyda’r cyfansoddwr Vicenzo 
Lavigna, a dychwelodd yn ddiweddarach i Busseto (ei fan geni) fel ‘maestro di musica’ 
y dref. Ond roedd yn uchelgeisiol, ac yn y pen draw, enillodd gydnabyddiaeth ac 
enwogrwydd drwy lwyddiant Nabucco (1842), yn yr Eidal a ledled y byd.

• Ysgrifennwyd holl ddarnau Verdi, fwy neu lai, ar gyfer y llwyfan a hynny rhwng 1839 
ac 1893. Roedd ei waith yn cynnwys Otello a Falstaff, o bosibl dwy o’r operâu gorau a 
gyfansoddwyd erioed yn yr Eidal. 

• Nid arbrofodd â syniadau newydd - yn hytrach, datblygodd a mireiniodd nodau 
a thechnegau’r genre. Ymroddodd Verdi i fireinio arddull lle roedd y ddrama a’r 
gerddoriaeth yn ategu ei gilydd yn llwyr. Dywedwyd bod operâu’r Eidal wedi cyrraedd 
uchafbwynt perffeithrwydd na welwyd mo’i debyg ers hynny (Grout) diolch i Verdi.

• Ymddengys fod ei awydd i ddiogelu treftadaeth yr Eidal wedi lliwio ei safbwyntiau 
cerddorol. Roedd yn gadarn o blaid y nodweddion cenedlaethol a oedd yn hanfodol 
i gerddoriaeth yr Eidal, ac nid oedd yn dda ganddo’r dylanwad ‘Almaeneg’ a nodwyd 
yng ngwaith y cyfansoddwyr ifancach o’r Eidal. Dechreuodd ei yrfa fel cyfansoddwr 
operâu’r Eidal yn arddull draddodiadol adroddganeuon, aria ac ensemble. Roedd ei 
wladgarwch yn amlwg mewn rhannau o’i gerddoriaeth, a dehonglwyd rhai o’i operâu 
cynnar gan gynulleidfaoedd yn yr Eidal fel mynegiant gwladgarol. Daeth ei enw 
yn fath o symbol gwladgarol - ystyr “Viva Verdi” oedd “Viva Vittorio Emanuelo Rè 
D’Italia!” (Hir oes i Victor Emanuel, Brenin yr Eidal). 

• Mewn oes lle roedd Rhamantiaeth yn pwysleisio natur a symbolaeth fytholegol, 
glynodd Verdi yn agos at y ddelfryd o opera fel drama ddynol. Roedd ganddo 

ddiddordeb mewn dynoliaeth; roedd ei agwedd at natur yn gwbl ansentimental. Daeth 
yn dirfeddiannwr cyfoethog, gyda diddordeb mewn amaethyddiaeth ac adeiladu, a 
oedd yn poeni am lesiant ei lafurwyr, ei denant-ffermwyr a’r bobl a oedd yn gweithio 
ar ei dir. Ni rannai’r farn ‘ramantus’ o natur a oedd yn amlwg yng ngwaith rhai o 
gyfansoddwyr eraill enwog y cyfnod. 

• Yn ddiau, dyfeisio melodig oedd un o’i ddoniau mwyaf, a phwysleisiodd ei ddefnydd 
o offeryniaeth liwiau offerynnau unawdol, gydag offerynnau pres yn aml yn nodwedd 
amlwg.  Roedd ei allu i gymeriadu yn rhan greiddiol o’i arddull operatig, a defnyddiwyd 
elfennau cerddorol mewn ffordd llawn dychymyg er mwyn sicrhau eu bod yn 
berthnasol i’r cyd-destun. 

• Roedd ganddo barch mawr at Beethoven uwchlaw pob cyfansoddwr arall ond 
dylanwadwyd arno hefyd gan Donizetti, Bellini, Rossini, a dysgodd lawer o harmoni 
ac offeryniaeth Meyerbeer – ond, fel gyda llawer o gyfansoddwyr eraill, cymhathodd 
yr holl ddylanwadau i greu ei arddull gerddorol ei hun, er iddo ddilyn y llwybr 
traddodiadol, gan ystyried bob amser bwysigrwydd pennaf y llais a’r angen am libreto 
da. Dywed Boyden: “It is a tribute to the strength and integrity of Verdi that he was 
one of the few who managed to avoid speaking Wagner’s language”. 

• CYNNYRCH: operâu yn bennaf, gan gynnwys Nabucco, Rigoletto, Il Trovatore, La 
Traviata, Les Vêpres Siciliennes, Simon Boccanegra, Un Ballo in Maschera, La Forza 
del Destino, Don Carlos, Aida, Otello, Falstaff.

Mae gwaith corawl crefyddol Verdi yn cynnwys Messa da Requiem (1874), Pater noster 
(1880), Pedwar darn Cysegredig (1898) Ave Maria, Laudi alla Vergine Maria,Te deum a 
Stabat mater.

Er bod y gweithiau hyn o natur grefyddol, yn wahanol i lawer o’i gyfoedion, nid oedd yn 
ddyn crefyddol; serch hynny, cyfansoddodd gerddoriaeth sy’n parhau i gael effaith rymus 
ar unigolion crefyddol a duwiol. Dim ond y Requiem sydd wedi ennill ei blwyf yn hanes 
cerddoriaeth gorawl. 

Ymdriniodd Verdi â’r ‘stori’ grefyddol - sef stori yn cynnwys problemau ac emosiynau dynol. 

Hyd yn oed yn ei operâu, llwyddodd i gyflwyno cymeriadau a oedd yn grefyddol iawn mewn 
ffordd ddarbwyllol. 

Yn ei requiem, mae’n portreadu dicter ac ofn (lle y byddai’r rhan fwyaf o offerennau yn 
barchus). Mae ei gerddoriaeth gysegredig yn ysbrydoli ffydd - ac ofn; roedd Verdi yn 
deall yr emosiwn, a’r ffordd i adrodd stori, a dyma oedd ei gryfder. Fel y dywedodd Tovey 
“The language of the theatre was Verdi’s only musical idiom” ac “It is as unlike any other 
Requiem as its text permits. There is not a trace of Mozart; and its theatrical language only 

accentuates its utter remoteness from the spirit of Berlioz’s Requiem”. 

Cerddoriaeth Gorawl Grefyddol (1800-1890) - rhai awgrymiadau gwrando cyffredinol 
mewn perthynas â gweithiau crefyddol yn ystod y cyfnod astudio a osodwyd:

Beethoven Offeren yn C fwyaf (1807), Missa Solemnis (1819-23)
Berlioz Te Deum (1849), L’Enfance du Christ (1853/4), Requiem (1837)
Brahms Requiem (1865-8)
Schubert 6 offeren gan gynnwys rhif 2 yn G fwyaf (1815), rhif 6 yn E♭ fwyaf (tua 

1828)
Mendelssohn Elijah (1846), St Paul (1834-6)
Liszt Missa Choralis (1859-65), Offeren Coroni Hwngari (1867)
Bruckner Cyfansoddodd o leiaf 7 offeren gan gynnwys D leiaf, E leiaf ac F leiaf 

(cyfansoddwyd yn y 1860au) 
Gounod Offeren Santes Cecilia (1854/5), Ave Maria (1859)
Puccini Messa di Gloria (1880)
Rossini Petite messe solennelle (1863/4), Stabat mater (1831 diwygiwyd 1841)
Faure Requiem (1887-90)
Dvořák Requiem (1890)

Disgrifiodd Verdi ei hun unwaith fel a ganlyn: 

“Nid wyf yn gyfansoddwr dysgedig, ond rwyf 
yn un profiadol iawn..”

Arddull Gerddorol

Yn y bôn, roedd ysbryd Verdi yn fwy Clasurol na Rhamantaidd; roedd sicrhau parhad 
a’r llinell ddramatig yn bwysig iddo. Yn ystod ei oes, ymroddodd i gyfansoddi opera, gan 
ymddiddori yn yr heriau a gyflwynwyd gan y genre, ac yn y pen draw gyflawni arddull lle 
roedd y ddrama a’r gerddoriaeth yn ategu ei gilydd. Fel y soniwyd eisoes, drwy gydol ei 
yrfa, dylanwadodd Donizetti, Bellini, Rossini, Berlioz a Beethoven arno, a dylanwadodd 
Mayerbeer ar yr operâu a gyfansoddwyd i Baris. Cydnabuwyd bob amser mai ‘pwysigrwydd 
pennaf y llais a’r angen am libreto da’ (Boyden) oedd y ffactorau pwysicaf yn syniadau ac 
arddull gerddorol ddatblygedig Verdi.

O ran adeiledd, mae’n bosibl nodi nodweddion ‘nodweddiadol’ opera Verdi yn yr ensembles, 
adroddganeuon ac arias arferol ac ati,  gyda cherddoriaeth bale a dawns wedi’i chynnwys 
yn yr operâu a gyfansoddwyd i Baris. O fewn y penillion (libreti) ar gyfer ei operâu, yn 
gyffredinol dilynodd Verdi weithdrefn o bennu’r cyflwyniad cychwynnol, er enghraifft, o 
ddau bennill pedair llinell drwy ffafrio patrwm o 16 bar lle roedd pob llinell o destun yn 
para am o leiaf ddau far. Câi’r ddau far cychwynnol eu hailadrodd wedyn wedi’u dilyn gan 
ddeunydd cyferbyniol cyn naill ai ddychwelyd i’r syniad gwreiddiol, neu fynd gam ymhellach 
gyda deunydd newydd, gan ddatblygu’r gerddoriaeth. Defnyddiwyd strwythurau o’r fath yn 
helaeth yn ystod ei operâu cynnar a chanol. Mae testun Dies Irae mewn penillion, ond mae’r 
strwythur yn wahanol i’r farddoniaeth yn ei operâu: mae gan y penillion acenion sefydlog 
am yn ail sillaf, ac felly roedd yn rhaid i Verdi ymdrin â’r broblem o gyfansoddi diweddebau 
a oedd yn osgoi cyflwyniadau gwallus. Gwnaeth hyn drwy bwysleisio’r sillaf olaf ond un, 
a chyfyngu’r sillaf derfynol heb bwyslais i werth nodyn byrrach. Yn sicr, roedd testun y 
Requiem yn heriol i Verdi, gan fod yr holl symudiadau mewn rhyddiaith...ac eithrio Dies Irae. 

Mae manyleb CBAC yn gofyn am ddadansoddiad o chwe adran gyntaf Dies Irae: 

Dies Irae – amser cyffredin, G leiaf ➙ C leiaf (90 o farrau)
Tuba Mirum – amser cyffredin, C leiaf ➙ V o D leiaf (71 o farrau)
Liber Scriptus – amser cyffredin, D leiaf ➙ G leiaf (yn cynnwys ailadroddiad o ‘Dies Irae’ 
h.y.77 +31 o farrau) 

“Melodic inverntion was  
         one of Verdi’s most  

          pronounced gifts”  
                          David Boyden

Quid sum Miser – amser cyfansawdd 6/8, G leiaf (52 o farrau)
Rex Tremendae – amser cyffredin, C leiaf (+ amrywiol) ➙ C fwyaf. (61 o farrau)
Recordare – amser cyffredin, F fwyaf (64 o farrau)

Mae cysylltiad agos rhwng Verdi ac alaw. Roedd mynegiant telynegol a siâp cerddorol 
symlach gan rai o’i alawon opera enwocaf a oedd yn llwyddo i ddenu sylw a hudo 
cynulleidfaoedd, ac roedd y diffyg addurniadau yn sicrhau eglurder llinellau gydag ystyr 
mynegiannol. Serch hynny, roedd y gofynion ar gantorion yn aml yn sylweddol, gydag 
ystodau traw eang ac ati. Mae grym llethol yr alaw yn dal y dychymyg e.e. mae Aida (1871) 
yn enghraifft o stori ramantaidd a ddatblygodd mewn cyfres o alawon mynegiannol. Mewn 
operâu diweddarach, roedd yr adroddgan a’r aria yn dueddol o uno ac yn aml, defnyddiwyd 
arddull ‘arioso’. 

Noder y defnydd achlysurol o fotiffau ‘coffa’: yn Aida, er enghraifft, mae’n hawdd cydnabod 
y thema gromatig dyner sy’n gysylltiedig â’r arwres, Aida, ac mae’r thema ddisgynedig sy’n 
gysylltiedig â’r offeiriaid yn gyferbyniad amlwg; yn Falstaff, defnyddir y motiff sy’n ategu’r 
geiriau ‘dalle due alle tre’ (o ddau i dri) i roi gwybod i Falstaff pan fydd Alice allan; mae’r 
defnydd o’r aria ‘La donna è mobile’ ar ddiwedd yr opera Rigoletto yn rhoi gwybod i Rigoletto 
(a’r gynulleidfa) nad y Dug a gafodd ei lofruddio - a defnyddir y ddyfais hon mewn ffordd 
amlwg hefyd gyda’r motiff sy’n cysylltu melltith Monterone ar Rigoletto. Defnyddir themâu 
eraill sy’n ailadrodd yn ei operâu diweddarach. (Gwelir motiffau o’r fath hefyd yng ngwaith 
Donizetti a Bellini). Mae brawddegau a motiffau tebyg i raddfeydd, ar ffurf esgynedig a 
disgynedig, i’w clywed yn helaeth yn y Requiem, lle y defnyddir brawddegau cromatig, y 
syniad o siant undonog, a’r prif fotiff sy’n gysylltiedig â ‘Dies Irae’.

Roedd defnydd Verdi o rythm weithiau’n nodedig (e.e. rhythmau milwraidd trwmpedi), a 
defnyddiodd y rhythm a’r harmoni gyda’i gilydd er mwyn darparu cerddoriaeth gefndirol 
i sylwedd dramatig testun. Yn ei arddull gynnar, cynhwysodd gyfeiliant sylfaenol ar ffurf 
rhythm dawns i arias, gan ddefnyddio nodau wedi’u hailadrodd mewn rhythmau anapaestig, 
ond yn ddiweddarach, roedd ei waith yn fwy cymhleth ac yn cynnwys mwy o arbenigedd 
dychmygus. Ni ddinistriodd addurniadau lleisiol, addurno / defnyddio ffermata byth yr 
ymdeimlad rhythmig sylfaenol a oedd yn gysylltiedig â’r gerddoriaeth. Yn aml, mae patrymau 
penodol i’w clywed yn helaeth mewn darn o waith. Yn y Requiem, mae ystod y tempi yn 
gulach na’r hyn a geir yn ei operâu, ac mewn amser cyffredin bob tro fwy neu lai, gyda Dies 
Irae mewn gwirionedd yn un o’r tempi cyflymach. Ac eithrio Quid sum Miser mewn 6/8, 
mae pob un o’r adrannau a osodwyd i’w hastudio mewn amser cyffredin. (Noder y defnydd 

o rythmau dot, tripledi a chwephledi ac ati, trawsacennu, symudiad crosieti acennog, yr 
amrywiaeth o werthoedd nodau ac ati). 

Roedd defnydd Verdi o harmoni yn ddiddorol, ac fel agweddau eraill ar ei arddull gerddorol, 
datblygodd dros amser. Nid yw’n hysbys mewn gwirionedd p’un a oedd yn pryderu am y 
drefniadaeth donyddol gyffredinol mewn darn o waith, neu p’un a oedd yn well ganddo 
addasrwydd cyfansoddi mewn cyweiriau a oedd yn addas ar gyfer lleisiau penodol - noda 
Groves fod ei arddull ddiweddarach yn dangos ‘increasing concern of harmonic architecture’. 
Noda gwybodaeth bellach am y pwnc hwn y canlynol: “On the small scale....Verdi’s harmonic 
movement is generally, in a minor key, to the tonic or relative major, with an effect of 
increased emotional intensity; and, in a minor key, to keys a 3rd away, achieved by treating 
the tonic as mediant of the new key...These are common enough procedures of the time, 
as are Verdi’s other devices of diminished 7th pivots and ...chromatic sequences – short, 
repeated figurations set to climb up or down as many steps as are needed to reach the new 
key or its dominant.”

Ategodd y gwaith cymeriadu yn ei operâu drwy ddwysedd ac awgrymiadau harmonig 
allweddol. Noda David Boyden enghreifftiau yn Falstaff, o ddryswch Ford yn ei linellau ‘Is 
it a dream’ (cordiau estynedig, ansefydlog), ‘or reality’ (gyda chord mwyaf ‘gwirioneddol’ 
mwy sefydlog.) Dangosodd ei waith diweddarach ddefnydd blaengar a gwreiddiol o 
harmoni, o ran y dilyniadau yn anad dim h.y. cordiau cyffredin yn datblygu mewn ffordd 
anghyffredin. Mae ei iaith harmonig ddiweddarach yn cynnwys defnydd diddorol o gord 
gwrthdaro’r seithfed, defnydd o’r cord 6/4, ac ar adegau, harmoni anweithredol (cymharer 
â Richard Strauss). Mae rhai o’r dilyniadau cordiol a gyflwynir yn Otello yn gymhleth, 
ac maent yn anodd iawn i’w dadansoddi. Mae arsylwadau cyffredinol eraill ar ei waith 
harmonig yn y Requiem yn cynnwys ei ddewis o wrthdroadau cordiol, y dulliau amrywiol a 
diddorol a ddefnyddir ganddo i ymdrin â’i hoff ddiweddebau, a llinellau bas sydd weithiau’n 
anuniongred, ond yn gadarn. Nid yw’n gwneud defnydd sylweddol o’r diweddebau amen 
terfynol sy’n gysylltiedig â cherddoriaeth eglwysig y cyfnod (er bod un enghraifft nodedig 
ar ddiwedd adran ‘Requiem aeternam’ Libera me). Gan ystyried mai gwaith ‘crefyddol’ 
oedd y darn hwn, prin iawn yw’r rhannau o’r Requiem sy’n dangos dylanwad yr hen foddau 
eglwysig, ac yn sicr, mae rhai o’r lliwiadau cordiol cromatig yn ymddangos yn ‘operatig’ 
eu natur. Yn gynyddol, daw defnydd Verdi o harmoni yn llai ffurfiol, ac yn ei weithiau olaf, 

defnyddiodd adeileddau tonyddol mwy hyblyg a oedd yn nodweddiadol o ddiwedd y 1800au. 

O ran gwead - ystyriwyd bod y cyfansoddi dramatig ar gyfer ensembles yn ei operâu yn 
nodedig (ac ystyrir hynny o hyd), wrth iddo ddod â gwahanol gymeriadau ynghyd a chyfuno 
eu gwahanol sefyllfaoedd a’u safbwyntiau (Pedwarawd yn Rigoletto). Roedd cyfansoddi 
ar gyfer y corws bob amser yn effeithiol, gan ei fod yn chwarae rhan bwysig yn yr operâu. 
Roedd y rhan fwyaf o weadau yn homoffonig ac roedd y darnau corawl unsain yn bwerus. 

Cyfansoddi ar gyfer y lleisiau oedd y prif bryder bob tro, gyda’r gerddoriaeth yn cael 
ei hategu a’i phwysleisio gan y gerddorfa a oedd yn cyfeilio, yn enwedig yn ei arddull 
ddiweddarach. O ran y Requiem, mae pob darn ac eithrio ‘Quam Olim Abrahae’ ar gyfer 
corysau, ac mae’r ffiwgiau yn y Requiem yn amlwg yn dilyn traddodiad cerddoriaeth 
eglwysig. Roedd presenoldeb y gwrthbwynt yn y Requiem yn atgof o ddiwrnodau Verdi fel 
myfyriwr - dywedodd na chyfansoddodd unrhyw beth ond canonau a ffiwgiau yn ystod y tair 
blynedd a dreuliodd gyda Lavigna ac nad addysgodd unrhyw un dechnegau offeryniaeth na 
sut i ymdrin â cherddoriaeth ddramatig iddo. 

Mae offeryniaeth Verdi yn arddangos ei allu i bwysleisio’r teuluoedd offerynnol unigol a 
gwaith unawdol, gyda’i hoffter o offerynnau pres yn nodwedd nodedig mewn sawl un o’i 
sgoriau. Arbrofodd yn barhaus ag amrywiol drynewidiadau er mwyn cyflawni’r effaith ofynnol, 
ac mae ei waith yn dangos dealltwriaeth drylwyr o’r gerddorfa. Yn groes i offeryniaeth 
ei arddull gynharach a oedd yn gyffredinol syml (sylfaenol hyd yn oed), yn ei weithiau 
diweddarach, daeth y gerddorfa yn bwysicach wrth nodweddu’r testun, wrth iddo barhau 
i ddatblygu ei ddealltwriaeth o liwiadau cerddorfaol fel adnodd dramatig a dangos mwy o 
sgiliau a choethder wrth ymdrin ag offerynnau. Yn raddol, daeth y cyfuniadau o offerynnau 
yn fwy amrywiol a dychmygus. 

Dywed Roger Parker am y Requiem:

“...the levels of purely musical connection (particularly in motivic and 
harmonic gestures) are far greater than Verdi would have deemed 
appropriate in a drama where contrast and tension between 

characters is so important as part of the effect.”



Verdi REQUIEM – DIES IRAE  Nodiadau Athrawon Safon Uwch Gwaith Gosod

Verdi REQUIEM – DIES IRAE 
(gan gynnwys Tuba Mirum, Liber Scriptus, Quid sum miser, 
Rex tremendae a Recordare yn diweddaru ym mar 446.)

NODIADAU I ATHRAWON | CBAC: Gwaith Gosod Safon uwch

Roedd Verdi yn mynnu defnyddio amrywiaeth eang o ddynameg er mwyn ategu emosiwn 
a chymeriadu ymhellach o’r pppp ysgafnaf i eithafon uchder sain gan y gerddorfa gyfan. 

Defnyddiodd llawer o amrywiadau a chyfuniadau o reolaeth yn hyn o beth. 

Y Requiem – gwybodaeth gefndir 

{Mae rhagair sgôr Eulenberg yn cynnwys esboniad cryno o amgylchiadau cefndir y 
cyfansoddiad hwn.}

Cyfansoddwyd y Requiem er cof am Alessandro Manzone (1785 -1873), sef nofelydd 
Eidalaidd yr oedd Verdi yn ei edmygu’n fawr. Cyfansoddwyd y gwaith rhwng mis Rhagfyr 
1873 a mis Mawrth 1874. Cynhaliwyd y perfformiad cyntaf ym Milan, yn y Chiesa di San 
Marco ym mis Mai, 1874 sef blwyddyn ers marwolaeth Manzoni, ac mewn gwirionedd, 
cyfeiriwyd at y gwaith ar y pryd fel ‘Requiem Manzoni’. Fel arfer, caiff ei berfformio fel rhan 
o gyngerdd yn hytrach na mewn lleoliad litwrgaidd. Prin yw’r cyfansoddiadau sy’n cynnig 
cyffro cyfansoddi symffonig godidog wedi’i gydblethu â gofynion meistrolgar a dramatig 
opera yn yr un ffordd â’r gwaith hwn. Ar y cychwyn, fe’i beirniadwyd gan rai am fod yr arddull 
yn rhy operatig ar gyfer y deunydd pwnc: cafwyd cryn ddadlau ynghylch natur theatraidd y 
Requiem hyd yn oed cyn y perfformiad cyntaf, pan ddisgrifiodd Hans von Bülow y gwaith fel 
opera mewn gwisg eglwysig. Yn ddiweddarach, cytunodd y rhan fwyaf bod y gerddoriaeth 
yn dangos dyfeisio hyblyg, effeithiau sain prydferth a chyfansoddi lleisiol hyfryd. Drwy gydol 
y gwaith, mae Verdi yn defnyddio rhythmau bywiog, alawon aruchel a gwrthgyferbyniadau 
dramatig - fel y gwnaeth yn ei operâu i raddau helaeth - i fynegi’r emosiynau pwerus o fewn 
y testun, ond ar y cyfan, nid oes cymaint o wrthgyferbyniadau lleisiol ag a geir yn nramâu 
nodweddiadol Verdi; mae llawer o waith corws (sy’n nodweddiadol o gerddoriaeth eglwysig), 
cyfansoddi gwrthbwyntiol rheolaidd, rhannau sy’n ein hatgoffa o siant Gregoraidd, a diffyg 
gwahaniaethu rhwng yr unawdwyr fel unigolion. Felly mae’r gwaith yn cynnwys nifer o 
elfennau arddulliadol sy’n deillio o draddodiad cerddoriaeth gysegredig, ond ar yr un pryd, 
nid yw’n bodloni gofynion y litwrgi. Fodd bynnag, saif y gwaith yn gadarn ochr yn ochr ag 
offerennau Haydn a Missa Solemnis gan Beethoven fel gwaith a enillodd ei blwyf o fewn 
repertoire litwrgaidd y bedwaredd ganrif ar bymtheg (fel ag yr oedd). O ran arddull, mae’r 

Requiem yn crynhoi popeth a ddysgodd fel cyfansoddwr opera.as a composer of opera.

Cerddoriaeth y Requiem

Mae’r wybodaeth gyffredinol ganlynol o’r nodiadau UG ar gerddoriaeth grefyddol hefyd yn 
gymwys yma, er mwyn ein hatgoffa am y genre.

Dywedodd Peter Gutman:

“...more than a few critics have hailed the Requiem as Verdi’s finest opera” 

– a –

“Of Verdi’s primary models, Mozart had couched his Requiem in classical order, 
Cherubini had dwelled on the Offeratorium’s hope for deliverance and Berlioz had 
deployed his massive performing forces only in the intensely powerful and vivid 
Dies irae, Lacrymosa and Sanctus sections, projecting throughout the remaining 
movements a somewhat meandering overall sense of peace and contentment amid 
ingenious sonic effects (including quadraphonic placement of voices and brass). In 
contrast, Verdi’s score is intensely melodic, tightly focused and bristles throughout 
with surging passion and challenging discomfort.”

Mae’r Offeren bob amser wedi cael ei hystyried yn un o’r gwasanaethau crefyddol 
pwysicaf. Dyma brif weithred addoli’r Catholigion. Daw’r enw ‘Mass’ yn Saesneg o’r 
fendith olaf a adroddir gan yr offeiriad yn Lladin, h.y. ‘Ite missa es’ sy’n golygu “i anfon 
allan” neu “Ewch, mae wedi gorffen”, fel yr anfonodd Iesu ei ddisgyblion allan i’r byd i 
gyflwyno ei ddysgeidiaeth i bobl. Roedd yn ffurf bwysig ar gerddoriaeth i gyfansoddwyr 
o’r cyfnod Clasurol, ac roedd offerennau o’r fath yn cynnwys y gerddorfa, unawdwyr, a 
chôr mewn gwaith cwbl integredig, gan ddefnyddio egwyddorion sefydliadol yn deillio 
o ffurfiau offerynnol. 

Cyfansoddwyd y gerddoriaeth ar gyfer Requiem Verdi ar gyfer pedwar unawdydd, côr dwbl 
a cherddorfa - grymoedd operatig. Mae Verdi yn defnyddio llawer o’r technegau a ddysgodd 
wrth gyfansoddi ar gyfer yr opera, ond ni fwriadwyd y gwaith hwn ar gyfer y llwyfan. 

Mae’r sgôr yn cynnwys y gerddorfa ganlynol: 

Chwythbrennau Picolo, 3 ffliwt (3ydd dwbl ar y picolo), 2 glarinét yn A, 4 basŵn 
Offerynnau pres 4 corn (2 yn E, 2 yn A), 8 trwmped yn C (4 yn chwarae oddi ar 

y llwyfan), 3 thrombôn, Sarffutgorn
Offerynnau taro Timpani, drwm bas 
Offerynnau llinynnol Feiolin 1 a 2, fiolas, sielos, bas dwbl 

Noder: Bydd angen i fyfyrwyr fod yn gyfarwydd â’r offerynnau trawsnodi, y cleff alto  
 (a  ddefnyddir gan y fiola), y cleff tenor (a ddefnyddir gan y sielo a’r basŵn  

 weithiau) ac, yn amlwg, gleff y trebl a’r cleff bas.

Y SARFFUTGORN 

Dyma aelod isaf teulu’r 
biwglau bysellog. Roedd yn chwarae rhannau bas 
hyd at ganol y 19eg ganrif, pan gymerodd y tiwba 
ei le. Nid yw’r offeryn pres bysellog tyllfedd conigol 

hwn yn cael ei ddefnyddio mwyach.

[Mae’r wybodaeth ganlynol yn ymwneud â rhai manylion cyffredinol, a barrau 1- 446 o 
Dies Irae]

Defnyddio offerynnau 

Fel yr eglura Tovey, ar gyfer y rhan fwyaf o’r 19eg ganrif, roedd operâu’r Eidal yn cyflwyno 
traddodiad o ganu, lle nad oedd gan y traddodiad cerddorfaol yr un statws. Dywed fod 
arferion cerddorfaol Verdi wedi newid yn araf, ond bod yno arwyddion o ddawn eithriadol. 
Roedd ei ddefnydd o’r gerddorfa (yn arbennig mewn gweithiau diweddarach) yn lliwgar, yn 
gyfoethog ac wedi’i rheoli’n gain, gyda rhannau a dwbladau harmonig eang er mwyn sicrhau 
amrywiaeth o soniaredd. Arbrofodd gydag offerynnau newydd a chyfuniadau newydd o 
offerynnau (e.e. Aida – gan ddefnyddio trwmpedau hir a chydag offeryniaeth yr olygfa olaf yn 
dangos cyfuniadau diddorol iawn o offerynnau). 

Mae’n amlwg mai rôl y gerddorfa ategol yn y symudiad hwn yw ategu’r lleisiau ac 
atgyfnerthu’r cynnwys drwy ychwanegu lliw tôn a dimensiwn rhythmig pellach. Yn y 
symudiad hwn a osodwyd ar gyfer astudiaethau Safon Uwch, gwneir defnydd helaeth o’r 
gerddorfa lawn. Mae rhai barrau ‘cysylltiol’ yn arwain at ostyngiad angenrheidiol ac yn aml 
yn cynnwys deunydd ar ffurf graddfa gan yr offerynnau llinynnol; mae’r syniadau ar wahân 
yn y Mors Stupebit yn cyflwyno darlun o ansicrwydd ac mae rhai adegau amheuthun gan 
y chwythbrennau yn sicr yn llwyddo i ddenu sylw. Ar adegau, mae’r gerddorfa yn ategu ac 
yn datblygu’r cyfansoddi lleisiol ymhellach, ond fel gyda’r operâu, ni chaiff y cynnwys lleisiol 
byth ei lethu gan yr offeryniaeth. Mae’r lleihad testunol yn yr adrannau mwy telynegol yn 
briodol ac wedi’i gydbwyso’n gain bob tro, gan lwyddo i ychwanegu dimensiwn arall at y 
grymoedd lleisiol. 

Ond yn y symudiad penodol hwn, rhaid sôn am yr offerynnau pres; yma mae’r ffordd yr 
ymdriniwyd â’r offerynnau pres yn bwerus, ac yn gwbl unigol. Yn y Tuba Mirum (o far 91), 
ceir ensemble o bedwar trwmped oddi ar y llwyfan, wedi’u lleoli fel arfer ar falconi’r theatr/
lleoliad cyngerdd, gryn bellter i ffwrdd oddi wrth weddill y gerddorfa. Mae lleoli’r offerynnau 
yn y fath fodd antiffonïaidd yn ategu’r ymdeimlad o bellter ac effaith ddramatig yr oedd eu 
hangen ar Verdi fel cyfansoddwr opera; yn y symudiad hwn, maent yn creu’r ‘alwad am 
Ddyfarniad’.  (Cymharer â: 4 set Berlioz o offerynnau pres a drymiau ym mhob cornel o’r 

ystafell gyngerdd: mae Berlioz yn anelu at syfrdanu a rhyfeddu, mae Verdi yn anelu at greu 
ymdeimlad o bellter). 

Roedd gan Verdi ddiddordeb brwd yn y math o gyfraniad y gallai’r trombonau ychwanegu 
at ei gerddoriaeth, er ei fod yn dueddol o ddefnyddio trombonau yn yr hen ffordd Eidalaidd - 
cordiau isel, ond gan ‘ddianc’ o bryd i’w gilydd gydag eiliadau mwy cyffrous. 

Yn ystod y cyfnod Rhamantaidd, manteisiodd llawer o gyfansoddwyr ar adran offerynnau 
taro helaeth. Gwnaeth Verdi ddefnydd rheolaidd o dri timpani neu fwy hyd yn oed (hefyd yn 
Othello a Don Carlos); weithiau ceir drwm ychwanegol - gyda James Blades yn awgrymu “...
if only to correct the rather frequent dissonances such as the first entry of the timpani in the 
Requiem...” Yn gyffredinol, roedd yn dewis ei nodau ar gyfer y timpani, a’r cyfarwyddiadau 
o ran deinameg ar gyfer y timpani, yn ofalus. (Yn ôl pob sôn, yn y sgôr a lofnodwyd o’r 
Requiem, mae weithiau’n nodi pppp ar gyfer y timpani). Weithiau, defnyddiwyd y drwm bas 
er mwyn osgoi tiwnio’r timpani. Yn wir, caiff y drwm bas mwyaf posibl ei gysylltu â’r Requiem 
(y cyfeirir ato mewn gwirionedd fel y Verdi Gran Cassa). Yn y Dies Irae, rhoddodd Verdi 
gyfarwyddyd i dynhau’r croen, er mwyn cynhyrchu sain sych, caled. Mae Julian Budden 
yn cysylltu’r ‘ergydion morthwyl’ hyn â’r drwm bas â ‘tharan dydd y Farn’ Shakespeare, sef 
yr ymadrodd enwog a ddefnyddiwyd gan y dramodydd yng ngolygfa agoriadol Macbeth. 
Yn ddiddorol, nodir y diffiniad canlynol yn y gwyddoniadur: ‘The Crack of Doom is an old 
term used for the Christian Day of Judgement, referring in particular to the blast of trumpets 
signalling the end of the world in Chapter 8 of the Book of Revelation. A “crack” had the 
sense of any loud noise, preserved in the phrase “crack of thunder”, and ‘Doom’ was a term 
for the Last Judgement, as Doomsday still is”.

Felly mae’n arbennig o berthnasol cynnwys y drwm bas ar yr adeg hon - ac roedd 
defnyddio’r timpani ar adegau dramatig hefyd yn ddyfais a ffafriwyd (cymharer â’r defnydd o’r 
timpani bob tro y caiff Radames ei gyhuddo yn Aida, a’r storm ar ddechrau Otello). 

• Yn y Dies Irae, a yw Verdi yn mynnu meistrolaeth wrth gyfansoddi ar gyfer yr 

offerynnau?



Verdi REQUIEM – DIES IRAE  Nodiadau Athrawon Safon Uwch Gwaith Gosod

Verdi REQUIEM – DIES IRAE 
(gan gynnwys Tuba Mirum, Liber Scriptus, Quid sum miser, 
Rex tremendae a Recordare yn diweddaru ym mar 446.)

NODIADAU I ATHRAWON | CBAC: Gwaith Gosod Safon uwch

Cyfansoddi ar gyfer lleisiau

Pan gyfansoddodd Verdi ei Requiem, ni chaniatwyd i gantorion benywaidd berfformio yn 
nefodau’r Eglwys Gatholig - er mai bwriad Verdi o’r cychwyn cyntaf oedd defnyddio cantorion 
benywaidd yn y gwaith. Yn ei lythyr agoriadol yn cynnig prosiect y  Requiem  (pan feddyliwyd 
am gyfansoddi Requiem aml-awdur i Rossini), ysgrifennodd Verdi: Pe byddwn yn fawr fy mri 
gan y Tad Sanctaidd - Pab Puis IX - byddwn yn erfyn arno i ganiatáu i ferched - pe bai ond 
am y tro hwn - gymryd rhan ym mherfformiad y gerddoriaeth hon; ond gan nad yw hynny’n 
wir, byddai’n well i rywun mwy addas sicrhau’r dyfarniad hwn.” Pan gyfansoddodd Verdi 
y Requiem  yn y pen draw ar ei ben ei hun, roedd dwy o’r pedwar unawdydd yn sopranos, ac 
roedd y corws yn cynnwys merched. 

Roedd y penderfyniad i ddefnyddio pedwar unawdydd yn ogystal â’r corws yn newid amlwg o 
draddodiad. Nid oedd unrhyw unawdwyr yn y requiem gan Cherubini, a defnyddiodd Berlioz 
denor ar gyfer rhan o’r Sanctws. Roedd Mozart wedi defnyddio pedwar unawdydd - ond ar 
ffurf pedwarawd, gyda llinellau unawdol achlysurol yn unig, a byth gyda’r corws nac yn erbyn 
y corws. Yn requiem Verdi, roedd gan yr unawdwyr ddarnau hir o gerddoriaeth - fel unigolion. 
Ysgrifennodd yr unawdau hyn ar gyfer cantorion yr oedd yn eu hadnabod a llywiodd arddull 
ei waith yn unol â hynny, gan greu llinellau trawiadol - a oedd yn heriol, yn amrywiol ond 
eto’n bersonol. 

Mae’r cyfansoddi lleisiol sy’n rhan o’r astudiaeth hon wedi’i rannu’n adrannau tutti ac 
unawdau, deuawd, triawd a phedwarawd ynghyd â chorws, gyda’r pwyslais ar unigolrwydd 
llinellau drwy gymeriadu yn hytrach na gweadau ffiwgaidd mecanyddol neu orgymhleth. 
Yn aml, mae gan y cyfansoddi corawl strwythur cryno ar ffurf blociau a cheir rhai llinellau a 
cappella/ di-gyfeiliant effeithiol iawn. 

Noda Roberta M. Marvin:

“The musical style of the Requiem differs in significant ways from Verdi’s operas, as the 
composer himself implied when he commented on the manner in which the work music be 
performed: ‘one must not sing this Mass as one sings an opera, and therefore the coloriti 
[phrasing, attacks, dynamics] that may be good for the theatre will not be to my liking at all.’”

[Cofiwch: 

Gosod geiriau sillafog – pan gaiff pob sillaf o’r gair nodyn.

Gosod geiriau di-sillaf / melismataidd - pan gaiff testun un sillaf ei ymestyn dros wahanol 
drawiau cerddorol, neu nodau. ]

DADANSODDIAD

DIES IRAE

Mae hwn yn emyn Lladin unigryw sy’n disgrifio ‘Dydd y Farn’. Mae’r ffordd y caiff y testun ei 
osod gan Verdi yn effeithiol ac yn emosiynol iawn, gan ddangos meistrolaeth ardderchog ar 
seinliwio ac offeryniaeth. Dyma symudiad hiraf a mwyaf cymhleth y Requiem.

Yn wir, gallai fod yn ddyledus i Berlioz, gan fod y gwaith hefyd yn angerddol ac yn ddramatig 
iawn (cymharer â Dies Irae – Berlioz). Mae’r symudiad hwn yn cyflwyno darlun o’r hyn 
a ddaw ar ddydd y Farn, gyda’r agoriad yn arwain y gwaith;  mae’n symud i wahanol 
gyfeiriadau, ond yn dychwelyd at ergydion morthwyl swnllyd y drwm bas a grym y gerddorfa 
lawn, gan gynnwys yr offerynnau pres. 

Sut arall y mae Verdi yn cyflawni’r dicter a’r ofn ar gyfer y symudiad? Unwaith eto, nodwn 
hanner cwaferi di-baid, rhythmau trawsacennog, ffanfferau pres, y cyfarwyddyd Allegro 
agitato a dibyniaeth drom ar weadau homoffonig - ac fel Mozart, defnyddir harmonïau 
cywasg unwaith eto er mwyn gwella’r ymdeimlad o ddisgyrchiant a chynnwrf. Mae’r taerineb 
rhythmig a’r dewis harmonïau oll yn ychwanegu at yr ymdeimlad cynyddol o fygythiad. Mae 
hyn yn sicrhau ymdeimlad llythrennol o ddinistrio’r byd ar y “diwrnod digofaint” hwnnw. 
(Rhoddodd y cyfansoddwr gyfarwyddyd i’r drwm bas gael ei dynnu’n dynn iawn, er mwyn 
sicrhau bod ei drawiadau all-guriad yn swnio’n fyr ac yn bwerus). Mae atsain y trwmpedau 
(rhai ohonynt oddi ar y llwyfan) yn rhagfynegi cyrhaeddiad y Barnwr, ac mae ailadroddiadau 
corawl nodedig a bygythiol “Dies irae” yn pwysleisio disgrifiad yr unawd bas o’r Dyfarniad. 
Gosododd Verdi (yn wahanol i Mozart a Berlioz) yr adran hon fel un symudiad parhaus, ac 
mae’r trawiadau agoriadol a’r crochlefau yn dychwelyd ddwywaith yn ystod yr adran, gan 
olygu bod yr erfyniadau am achubiaeth sy’n dilyn yn fwy ingol byth. 

Y geiriau:

Dies Irae dies illa Bydd y diwrnod hwn, diwrnod y digofaint 
solvet saeclum in favilla yn troi’r byd yn llwch
teste David cum Sibylla fel y rhagwelwyd gan Dafydd a’r Sibyliaid
Quantus tremor est futurus Ceir crynu mawr
quando judex est venturus pan ddaw’r Barnwr 
cuncta stricte discussurus er mwyn ystyried popeth yn fanwl

Cyfansoddwyd yr adran agoriadol ar gyfer corws a cherddorfa lawn, ac mae yng nghywair G leiaf. Caiff ei labelu 
Allegro agitato ac mae mewn amser cyffredin, (minim = 80).

Barrau 1 – 20

Dywed Tovey: “The Dies Irae begins with the most naïve passage in the whole work, a 
passage which recurs on several later occasions, and which is always developing with great 
breadth”.

Mae’r gerddoriaeth yn dechrau gyda phedwar cord safle gwreiddiol G leiaf wedi’u chwarae 
ff gan y gerddorfa lawn. Mae’r darn hwn yn para am 10 bar (2+ 2+ 4+2). Clywir yr hanner 
cwaferi cyflym ar ffurf graddfa yn disgyn yn y picolo, y ffliwtiau a’r clarinetau (noder y 
gwrthsymudiad yma wrth i’r baswnau esgyn). Mae’r syniadau yn yr offerynnau llinynnol yn 
seiliedig gan fwyaf ar syniadau tebyg i arpeggio, yn symud ar i fyny, gan ategu’r esgyniad 

cromatig a awgrymir yn yr addurniad: 

Uwchlaw hyn, noder y disgyniad G leiaf ar ffurf graddfa yn y chwythbrennau wedi’i ddilyn gan 
fotiffau mwy datgysylltiol, pwysleisiol: 

Mae hyn yn ategu cyflwyno lleisiau dynion y corws yn eu cyflwyniad esgynedig cromatig o’r 

testun cychwynnol, wedi’u hategu (fel y nodwyd eisoes) gan y gerddorfa: 

Mae’r lleisiau yn ymuno felly ar E feddalnod - isfeidon y cywair. Y syniad yw cyflwyno anacrwsis 
hynod rythmig a chromatig, gan arwain yn gadarn at ailgadarnhau G leiaf ym mhob rhan, bar 5. 
(Yn ddiddorol, dechreuodd y motiff hwn ar nodyn llywydd D mewn fersiwn cynharach o’r gwaith 
a ddiwygiwyd yn ddiweddarach gan Verdi). 

Bar 5: Mae corws y merched yn ymuno. Mae tair llinell uchaf y corws mewn rhannau dwbl, ond 
nid felly’r bas. Mae pob un o’r rhannau cyntaf yn cynnal nodyn G am (ychydig dros) bedwar bar. 
Mae’r 2il sopranos, yr altos a’r tenoriaid yn cyflwyno’r motiff disgynedig cromatig nodedig, gan 
uno i greu’r rhythm tripledi ym marrau 7 ac 8, gan orffen gyda chrosiet dot dwbl ynghyd â rhythm 
hanner cwafer:  

Mae’r syniad yn cwmpasu ystod traw 6ed mwyaf, ac mae’n seiliedig i raddau helaeth ar gord 
tonydd G leiaf, wedi’i gyfoethogi gan arddull gromatig ac yn gwyro tuag at harmoni islywydd 
lleiaf hanner ffordd drwy far 7. Caiff llinellau lleisiol hefyd eu dyblu yn y chwythbrennau, er bod 
y rhan fwyaf o’r gerddorfa yn eu hategu gydag osgiliad hanner cwafer sy’n pwysleisio’r tonydd, 
gan addurno â’r nodau tonnog is. 

Barrau 9 – 10: Dyma syniad dau far sy’n cynnwys hanner cwaferi disgynedig ar ffurf graddfa 
sy’n cyflwyno patrwm dilyniannol. Caiff ei chwarae gan yr offerynnau llinynnol, er nad yw’r bas 
dwbl yn ymuno tan bar 10, gyda phatrwm rhythm dot i ddechrau cyn newid i hanner cwaferi ar 
y cyd â’r rhannau eraill. Clywir y symudiad hwn mewn wythfedau (monoffonig). 

Bar 11: Ailadroddiad o’r adran 10 bar blaenorol. Mae’r unig wahaniaeth yma yn y ddau far 
cychwynnol, lle caiff y cordiau cerddorfaol G leiaf ff eu gwahanu gan yr ergydion ‘morthwyl’ 
pwerus hynny ar y drwm bas. 

Er mwyn gallu dadansoddi’n hawdd, cyfeirir at hyn fel thema ‘A’.

Syniadau agoriadol gwerth eu nodi: 

• cordiau ff; (yn cynrychioli curiad calon? /cleciau taranau?)
• symudiad hanner cwaferi cyflym (yn cynrychioli ‘syrthio’ i’r dyfnderau?) 
• bar 3 - feiolinau cyntaf: cord G leiaf yn plymio dau wythfed i G is acennog - y traw 

isaf sydd ar gael iddynt - achos arall o ‘syrthio’) 
• rhythmau dot gan y trombonau 
• Motiff tetracord byr, cyflym iawn (yn debyg bron i ffanfer) 
• tagiadau triphlyg gan yr offerynnau llinynnol 
• nodau acennog er mwyn rhoi mwy o bwyslais 
• symudiad cromatig yn y llinell gorawl (a rhannau eraill) 

defnyddio tripledi (syniad y mae Rosen yn awgrymu y bydd Verdi yn ei ddefnyddio 
eto er mwyn cyfleu’r storm wirioneddol yn Otello). 

Barrau 21 – 28

Mae’r rhannau corawl yn parhau gyda’r llinell nesaf o destun. Mae’r baswyr yn arwain y 
datganiad ac mae gweddill y côr yn dilyn mewn modd trawsacennog, gyda chordiau wedi’u 
gosod yn bendant o fewn y gwead homoffonig. Mae’r harmoni yma yn tonyddiddio D leiaf 
(noder gwrthdroadau 6/4 acennog y cord ar yr 2il guriad, gyda’i lywydd lleiaf yn y gwrthdro 
cyntaf ar y curiad olaf). Syniad un bar yw hwn, a gaiff ei ailadrodd. Mae’r offerynnau llinynnol yn 
ei ategu gydag arpeggios esgynedig, mae’r chwythbrennau uchaf yn ein hatgoffa o detracord 
esgynedig cyflym yr agoriad yn codi i’r 2il guriad acennog, er bod y cyfwng yma wedi’i ehangu 
i 5ed, gyda’r timpani yn chwarae gwreiddnodau’r harmoni. Caiff ei ateb gan symudiad arpeggio/
digyswllt tuag i lawr gan y chwythbrennau yn ail hanner y bar. Mae’r basŵn a’r offerynnau pres 
yn dyblu’r rhannau lleisiol, ac mae’r trwmpedau yn pwysleisio’r gwead trwm ymhellach gyda 
chord teiran cryf, wedi’i ddilyn gan y trwmpedau â rhythm tebyg i ffanfer: 

Mae’r frawddeg dau far sy’n ateb yn cynnwys cordiau crosiet acennog, gyda’r rhannau lleisiol 
yn cael eu harwain gan y baswyr a’r tenoriaid i ddechrau, gyda’r sopranos a’r altos yn ymuno 
ar y 3ydd a’r 4ydd curiad, gan arwain at gord A fwyaf estynedig ar ddechrau bar 24 h.y. y llywydd 
mwyaf (h.y., V o D leiaf). Mae hyn yn cael ei derfynu’n sydyn ar gwafer byr a phwysleisiol curiad 
olaf y bar. 

Islaw, clywir patrwm esgynedig cyflym ar ffurf graddfa ar y cord A fwyaf a glywir yn unsain gan 
yr offerynnau llinynnol, y chwythbrennau uchaf, yr oboau a’r clarinetau (- mae’r saib cwafer olaf 
yn berthnasol i bob rhan leisiol ac offerynnol), sy’n rhoi diwedd cyffrous i’r frawddeg:

Bu’r ymdeimlad o D leiaf fel canolbwynt tonyddol yn amlwg o far 21. 

Barrau 25 – 28 = barrau 21 – 24.

Barrau 29 – 45

Dywed Julian Budden am y rhan hon: “....the rhythmic symmetry is indeed ‘dissolved’ as a new 
idea takes shape, is developed in irregular sequences  and finally crystallizes into an emphatic 
consequent....based on the anguished dominant minor 9th...” [h.y. bar 46.]

Ceir newid gwead yma, wrth i’r tenoriaid a’r baswyr ddychwelyd i batrwm cynnwys cerddorol 
bar 5 (fel ar ddechrau’r symudiad). Ym mar 29, ceir harmoni yn seiliedig ar donydd lleiaf y 7fed 
oherwydd y llinell gromatig; i ddechrau clywir y 7fed yn y bas (Dm 4/2), yn symud drwy ddisgyniad 
cromatig, heb 3ydd y cord tan guriad olaf bar 30 lle yr ymddengys fel F#, a chaiff y motiff agoriadol 
o far 5 ei ailadrodd ar draw uwch gan y sopranos. (Ceir F naturiol ar guriad cyntaf y bar - o ran yr 
harmoni, gellid dadansoddi’r barrau hyn mewn sawl ffordd).  Fe’i ategir gan harmoni cywasg ff  - 
B♮ , D, F ac A♭). Gellir clywed y barrau hyn fel paratoad ar gyfer C leiaf. 

Yn ystod yr ystod byr hwn, noder cynnwys cerddorol y rhannau lleisiol: 

• rhythm agoriadol thema ‘A’ yw’r prif syniad, er nad yw’r symudiad yn gwbl gromatig yma 

• cyfyngau disgynedig sy’n dod â’r frawddeg i ben (5ed yn y sopranos, wythfed yn y bas) 

• defnyddio’r minim dot - caiff rhythm y crosietau (a glywyd yn flaenorol yn y bas, bar 
21) bellach ei drosglwyddo i’r tenoriaid, gan ddiweddu â 3ydd esgynedig, gan gyflwyno 
gwrthsymudiad o fewn y cyfansoddi lleisiol 

• cynnwys syniad y rhythm dot o ddechrau’r symudiad, bar 3. 

Mae’r cyfeiliant cerddorfaol yn cynnwys pwyslais cordiol trawsacennog (yn yr offerynnau 
llinynnol), sy’n ategu’r harmoni cywasg (B♮ - D – F - A♭); ceir cord cywasg sy’n seiliedig ar gord 
llywydd lleiaf y 9fed ar G, y bwriedir iddo bellach weithredu er mwyn paratoi’r llywydd ar gyfer 
tonyddeiddio C leiaf ym mar 32. Noder unwaith eto’r gefnogaeth gan y gerddorfa lawn yma (gan 
gynnwys y timpani), ar draws ystod traw eang er mwyn creu effaith ychwanegol o ran ansawdd 
(e.e. triliau uchel ar y picolo, a chordiau acennog o ganol yr ystod gan yr offerynnau pres ac ati). 
Ym mar 32, mae’r offerynnau llinynnol yn ymrannu yn rhediadau chwarter cwafer byr, unwaith 
eto gan ddefnyddio’r tetracord a’r motiff ‘cyfwng 5ed’ ar ffurf graddfa. Caiff yr esgyniad hanner 
cwafer cromatig gan y chwythbrennau ei ategu gan symudiad arpeggio digyswllt gan y basŵn a’r 
offerynnau pres isel (trombonau + sarffutgorn) - sy’n ein hatgoffa o syniad bar 3 yn yr offerynnau 
llinynnol, gyda’r syniad o ffanfer ailadroddus ar ffurf stacato hefyd gan y trwmpedau (e.e. bar 32).

Mae ail gam y patrwm dilyniannol (bar 33) unwaith eto yn dibynnu ar harmoni cywasg (A – 
C – E♭ a G♭) er mwyn cyflwyno B feddalnod leiaf y tro hwn; mae trydydd cam y patrwm yn 
defnyddio cord cywasg G – B♭-D♭-F♭ er mwyn cyflwyno cywair A feddalnod leiaf (bar 36).

Bar 37: deuir i gasgliad o’r diwedd ar ffurf cyflwyniad homoffonig pwerus o’r testun ‘solvet in 
favilla’ ar gord E fwyaf [= F♭ fwyaf h.y., ffurf enharmonig VI yn A♭ leiaf; mae rhannau’r corws 
wedi’u hanodi fel F♭-A♭-C♭ yn hytrach nag E–G#-B], cyn dychwelyd i A leiaf ym mar 39 – y 
tro hwn yn y cywair mwyaf. Mae hanner cwaferi a gaiff eu hailadrodd ar ffurf ffanfer gan y 
trwmpedau yn arwain at y frawddeg nesaf sy’n dechrau ym mas y corws. Syniad cromatig 
a gaiff ei ailadrodd yw’r syniad hwn, sy’n newid cyfeiriad ar y pedwerydd ailadroddiad, gan 
ddisgyn yn is ac yn is er mwyn cwblhau’r frawddeg: 

                                                    

     [Mae cord G♭ fwyaf yn anarferol braidd]

Mae’r gerddoriaeth yn cynnwys cordiau crosiet acennog iawn (cymharer â barrau 23 a 27), 
wedi’u pwysleisio gan y tair rhan leisiol uchaf, gan gynnal y patrwm o ailadrodd nodyn G drwy 
gydol y darn byr hwn. Mae’r chwythbrennau uchaf yn pwysleisio’r llywydd G - gyda’r symudiad 
troellog a nodwyd gyntaf ym mar 5. Mae’r frawddeg parhaus yn cyflwyno cynnwys harmonig 
sy’n newid yn gyflym sy’n dod i ben gyda diweddeb amherffaith gan ddychwelyd i donydd C 
leiaf ym mar 45, gyda lleihad effeithiol yn y gwead ategol (oboau, clarinetau, basŵn a fiolas / 
offerynnau llinynnol is). Mae graddfa G fwyaf sy’n esgyn yn gyflym gan y chwythbrennau uchaf 
a’r offerynnau llinynnol yn paratoi ar gyfer y llywydd, gan arwain at: 

Barrau 46 – 61

Barrau 46 – 53: Gwrthlef ff arall o ‘dies irae, dies illa’ unwaith eto wedi’i ategu gan gerddorfa 
lawn. Mae’r frawddeg 8 bar hwn unwaith eto yn defnyddio rhythm a naws agoriadol thema 
A, wedi’i gyflwyno ar ffurf 4 set o’r syniad 2 fawr, a glywir mewn modd dilyniannol. Mae’r rhan 
gyntaf yn C leiaf: 

Mae’r tenoriaid yn canu mewn harmoni clos (3ydd islaw) gyda llinell y sopranos, ac mae’r altos 
yn symud am i fyny tuag at y tonydd (C). Mae rhan y bas yn cynnal nodyn pedal G drwy gydol 
y 4 bar cyntaf, wedyn yn symud i nodyn pedal D cyn dychwelyd i G ym mar 53 er mwyn ategu’r 
ddiweddeb berffaith sydd erbyn hyn yn symud i mewn i G fwyaf. [Ymddengys ein bod yn 
dychwelyd i G leiaf (gyda tierce de Picardie), ond, yn rhyfedd, braidd, G7 yw’r cord olaf sy’n ein 
tywys yn ôl am ychydig i donydd C leiaf yn y barrau sy’n dilyn.] Noder y defnydd o harmonïau 
cywasg, patrymau cyflym byr parhaus ar ffurf graddfa a’r cyfansoddi tremolo yng nghyfeiliant yr 
offerynnau llinynnol o fewn y gwead homoffonig cryf hwn. 

* Dylid hefyd nodi’r canlynol: 

• yr addurniad acciaccatura acennog - syniad crosiet (a gyflwynwyd gyntaf gan yr 
offerynnau pres a’r baswnau ym mar 474)

• y motiff cromatig esgynedig ym marrau 473-4 yn y cyfeiliant (picolo, ffliwt, clarinét, 
trwmped) 

Daw’r rhain yn arbennig o bwysig yn ddiweddarach yn y symudiad. 

Bar 54-61: Mae hyn yn dilyn trefn yr 8 bar blaenorol. Aildrefnwyd y deunydd, ac mae’r altos 
bellach yn canu llinell y sopranos, caiff llinell yr altos ei chanu gan y tenoriaid, ac mae’r baswyr 
yn canu’r gerddoriaeth a ganwyd yn flaenorol gan y tenoriaid. Mae’r gerddoriaeth wythfed yn is 
o ran traw ac fe’i clywir p dim., gan fod y gwead ategol wedi’i addasu’n briodol i gyd-fynd â hyn; 
bu lleihad yn nifer yr offerynnau sy’n cyfeilio, ac mae’r rheini sy’n chwarae hefyd yn is o ran traw 
- rhai ohonynt yn sylweddol is; er enghraifft, mae’r feiolinau cyntaf 2 wythfed yn is. Caiff y motiff 
hanner cwafer esgynedig ei ddosbarthu drwy’r chwythbrennau, a bellach clywir nodau pedal 
estynedig gan y bas dwbl, y cyrn ac yn ddiweddarach, y baswnau, gyda’r timpani yn darparu rhôl 
timp pp drwy gydol yr adran hon, a rhannau ysbeidiol o’r gerddoriaeth yn ein hatgoffa o’r syniad o 
ffanfer gan y trwmpedau. Y sylw olaf am yr aildrefniant hwn yw bod y sopranos yn canu nodau’r 
harmoni a glywyd yn flaenorol yn y bas, ac yn eu canu mewn arddull y gellid ond ei disgrifio fel 

arddull tebyg i siant: 

Barrau 62 – 73

Mae’r adran 12 bar hon yn gweithredu fel adran ar ffurf coda, er mwyn cwblhau rhan gyntaf y 
symudiad hwn. Mae’r adran yn seiliedig ar barhad o’r deunydd blaenorol, gan ddefnyddio’r un 
rhythmau, harmonïau b9fed ar y llywydd a’r 7fed ar y llywydd a’r motiff cromatig esgynedig byr yn 
defnyddio hanner cwaferi. Mae’n dilyn strwythur 3 brawddeg pedwar bar sy’n amlinellu’r dilyniant 

harmonig: 

2 far yn seiliedig ar ffig x 2 far gyda chyflwyniad lleisiol ar ‘dies irae’
Brawddeg 1 (62-5) Harmoni cywasg uwchben G 

(G: B♮-D-F-A♭) h.y. G leiaf 9
G7➙ (Cm/G – G7) C7 (4-3 estynedig) 

Sop: estyniad ppp o'r motiff lleisiol ar nodyn G 

Brawddeg 2 (66-69) Harmoni cywasg uwchben C
(C: E♮-G-B♭-D♭) h.y. C leiaf 9

C7➙ (Fm/C –C7) F7 (4-3 estynedig)

Alto: estyniad pp o'r motiff lleisiol ar nodyn C

Brawddeg 3 (70-73) Harmoni cywasg uwchben F
(F: A-C-E♭-G♭) h.y. F leiaf 9

F7➙ (B♭m/F –F7) B♭ (4-3 estynedig)

Sop: estyniad pp o'r motiff lleisiol ar nodyn F

 
Barrau 75 – 91

Ac felly, dyma ddechrau’r ‘Quantus tremor’. Yma, mae’r naws yn newid yn llwyr gan fod y 
gerddoriaeth yn gyferbyniol mewn sawl ffordd - ac eto erys y dwysedd dramatig, a grëwyd, fel 
y cydnabu Budden, drwy’r “traditional apparatus of terror – shuddering strings, acciaccatura 
‘laments’ on the winds, fatal ‘rat-at-ats’ on the timpani.”

Mae David Rosen yn ymhelaethu ar yr adran hon ac mae’n werth ailadrodd ei eiriau yma: 

“..the theme is transformed into a quiet staccato ‘clockwork’ version, reminiscent of the 
transformations of the opening strains of Beethoven’s Fifth Symphony. The transformed theme 
is accompanied by several topoi associated with terror, grace-note lament figures in the winds, 
‘shuddering strings’, and in the timpani the anapestic figures that are frequently – but by no means 
invariably – associated with death. In the first line the chorus depicts ‘tremor’ literally, with long 
pauses separating words and even syllables. This stammering ‘topos’ as we may call it, appears 
with some frequency in the Requiem. For the second and third lines, the chorus shifts to an 
‘oracular’ declamation on repeated notes, with an exaggerated differentiation between the length 
of accented and unaccented syllables, an obsessive repetition of the same rhythmic pattern, and 
an extremely slow delivery of the text – a cross between the Commendatore in the second finale 
of Don Giovanni and Zaccaria’s opening lines in Nabucco”.

Eglura ymhellach sut mae’r adran yn datblygu yn ddilyniant triphlyg (sy’n nodweddiadol o 
olygfeydd defodol Verdi). 

Bar 74: Mae’r cyflwyniad pp ar gyfer y stanza hwn yn para am bedwar bar; gellir nodi’r thema 
wedi’i thrawsnewid (fel y disgrifir uchod). Yn ddiddorol - mae’r gwead yn ymddangos yn 
‘deneuach’ - er bod y gerddorfa lawn yn chwarae. Noder y symudiad unsain yn yr adrannau 
offerynnol, gyda syniadau o thema A wedi’u cadw yn y trawiau isaf (a pizz gan y fiolas 
a’r bas dwbl), gyda’r chwythbrennau a’r corn yn cyfryngu gyda’r syniad o ‘addurnod’ ar y 
‘trawsacennau’. Mae’r feiolinau yn ein hatgoffa’n herciog mewn pp am y ffigur osgiliadol, wedi’u 
hadleisio gan y sielos:           

E feddalnod leiaf yw’r cywair, gan ddibynnu’n helaeth ar lywydd B feddalnod, lle y clywn fotiff yr 
‘addurnod’ gan y cyrn a’r chwythbrennau uwch, yn ogystal â nodau atgoffa staccato rhythmig byr 
gan y timpani, oll yn cyfrannu at yr effaith gyffredinol. 

Bar 78: Mae’r corws yn ymuno, sotto voce, pp, - yr 2il frawddeg pedwar bar yn yr adran hon. 
Mae’r sain yn tawelu’n ddramatig yma - cyfarwyddyd distaw a dwys i’r lleisiau. Cyflwynir y testun 
ganddynt ar ffurf unsain B feddalnod ac mae’r cyfeiliant harmonig gan yr offerynnau yn ailadrodd 
barrau 74-77. 

Bar 82: Ail gam y dilyniant hwn, bellach yn F leiaf, a chyda’r rhythmau lleisiol wedi’u haddasu’n 
unol â gofynion y testun. Noder y ddibyniaeth ar rythmau dot yma. 

Bar 86: Cam olaf y dilyniant, bellach yn G leiaf. Fodd bynnag, ni cheir yr adferiad disgwyliedig 
wrth i’r gerddoriaeth symud i gord C leiaf estynedig - h.y. yr islywydd lleiaf (un o hoff symudiadau 
harmonig Verdi). 

Barrau 91 – 116
Mae brawddegau yn gorgyffwrdd yma, wrth i adran newydd ddechrau ar ddiwedd yr adran 
flaenorol. Caiff ei labelu Allegro sostenuto (♭=88). Yn dilyn hyn, ceir adran offerynnol, 26 bar o 
hyd. Diben yr adran hon yw creu gwewyr, gan ddatblygu’r dwysedd a’r ymdeimlad o ragweld yr 
hyn sydd i ddilyn; mae’n ffanfer estynedig hynod ddramatig. Bydd yn cynnwys y gerddorfa lawn, 
gan gynnwys pedwar trwmped oddi ar y llwyfan. Mae’r cyffelybiaethau rhwng y gerddoriaeth hon 
a cherddoriaeth ‘Tuba mirum’ o Grande messe des morts  gan Berlioz yn amlwg, h.y. o ran y 
defnydd o’r canlynol:

y ffanferau ar ffurf tripledi 

y gwaith antiffonïaidd rhwng yr offerynnau pres ar y llwyfan ac ‘oddi ar’ y llwyfan 

y nodau a gaiff eu hailadrodd mewn rhythm anapaestig (h.y. 2 guriad byr, curiad hwy, wedyn saib) 

[Cymharer â: darn o waith Berlioz ar YouTube: https://www.youtube.com/watch?v=xVpHTe5covk ]

Mae Berlioz wedi creu awgrym o fawredd a rhyfeddod. Fodd bynnag, mae Verdi yn dechrau’n 
dawel ar nodyn E feddalnod unigol (mezzo forte, gan dawelu wedyn i biano gyda’r datganiad 
gan y trwmpedau oddi ar y llwyfan), wedyn yn cynyddu’r dwysedd a’r ymdeimlad o ofn yn raddol 
drwy gynyddu uchder y sain, gan ychwanegu mwy o offerynnau a chyflymu’r tempo a lefel y 
gweithgaredd rhythmig yn yr adran. Yr E feddalnod unigol yw llywydd y cywair, felly clywn estyniad 
o’r llywydd er mwyn paratoi ar gyfer yr hyn sydd i ddilyn (E feddalnod oedd y tonydd yng ngwaith 
Berlioz). Noder y llywydd lleiaf ym mar 95, gan symud i 7fed cywasg anghyflawn (di-lywydd, 
h.y. “addurniadol”) – A-[C]-E♭-G♭.] er mwyn cadarnhau yn y pen draw cord y llywydd mwyaf (E 
feddalnod fwyaf) ym mar 103. Mae’r harmoni yn symud drwy Fm7 (♭5) ym mar 105, cord cywasg 
ym mar 106, E♭7 yn 107 (gydag awgrymiadau o gord A feddalnod leiaf yn 110, gan ragweld y 
tonydd sydd i ddilyn). Mae’r 7fed cywasg yn gord (cromatig) arall wrth fynd heibio. Gallech hyd yn 
oed ddweud yr un peth am y cord blaenorol, fel bod barrau 103-110 yn eu hanfod oll yn un cord V 
(7) yn A♭ leiaf. Yn olaf, caiff y ddiweddeb berffaith yn A feddalnod leiaf ei sefydlu’n rymus ym mar 
111; wedi’i labelu ‘tutta forza’ a nawr yn cynnwys gweddill yr offerynnau pres, y basŵn a rholau 
timp ff hefyd.  Mae Verdi yn cynnwys amrywiaeth o syniadau rhythmig er mwyn sefydlu’r ffanfer yn 
llawn, gyda thrawsacennu, cordiau tripled a harmonïau tonydd a llywydd am yn ail yn gyflym am 
yn ail a fersiynau antiffonïaidd o’r syniad tripledi. 

• Pa ddewisiadau cerddorol a wneir gan Verdi er mwyn adlewyrchu’r testun yn yr 
adran hon? 

• Disgrifiwch y syniadau melodig a ddefnyddir yn y ‘Dies Irae’ ac ystyriwch sut y gellid 
bod wedi’u ‘trawsnewid’ drwy gydol yr adran agoriadol hon.

TUBA MIRUM

Y geiriau:

Tuba mirum spargens sonum Anfona'r trwmped ei sain ofnadwy 

per sepulchra regionum ar draws beddau'r holl diroedd 

coget omnes ante thronum gan ymgasglu pawb gerbron yr orsedd.

Mors stupebit et natura Rhyfeddir Angau a Natur

cum resurget creatura wrth i ddynol ryw gyfodi, 

Judicanti responsura. ger bron y barnwr. 

Barrau 117 – 126

Caiff ei labelu ‘sempre animando a poco a poco’, wrth i adran y bas ymuno ar D feddalnod 
uchel, 7fed cord y llywydd E feddalnod h.y. mae’r cord yn y trydydd gwrthdro, safle 4/2 (nid yw’n 
nodyn hawdd i’r cantorion ei daro!). Mae’r llinell yn cynnwys elfen rythmig ddot gryf: 

Ceir cyfeiliant y gerddorfa lawn, ff; mae’r adran chwythbrennau yn chwarae chwephledi hanner 
cwafer osgiliadol bywiog uwchben staccato a glywir fel disgyniad cromatig gafaelgar gan y 
basŵn a’r offerynnau llinynnol. Caiff y gwead ei gyfoethogi ymhellach gyda chord estynedig 
gan yr offerynnau pres ym mar 117, wedi’i ddilyn gan rythmau dot ar ffurf ffanfer yn y bar nesaf. 
Ym mar 119, mae’r harmoni o’r diwedd yn cyrraedd A♭ leiaf (mewn gwrthdro 6/4), wrth i’r adran 
offerynnau pres ddychwelyd i’r patrwm rhythmig o’r ffanfer cerddorfaol blaenorol, gyda thripledi’r 

trwmpedau oddi ar y llwyfan yn ategu’r nodau E♭ a ailadroddir gan y sopranos, sy’n para am 
gyfanswm o 8 bar. Ym mar 121, mae’r bas yn ailymuno, gyda llinell ddisgynedig y tro hwn sy’n 
defnyddio nodau cord A feddalnod leiaf - a rhythmau dot i’w clywed o hyd cyn symud ymlaen i’r 
symudiad crosiedi pwrpasol (123-4); ategir hyn o hyd gan yr offerynnau pres a’r timpani, gyda 
chyfeiliant y ddau far olaf yn cynnwys yr un deunydd ag a glywyd yn flaenorol ym marrau 115-
6. Daw’r adran hon i ben ar gord E♭7 estynedig (mewn safle 4/2) – sef y cord a ddechreuodd 
yr adran hon - wedi’i ategu gan ddeunydd sy’n adlewyrchu’r cynnwys cerddorfaol agoriadol, 
(cymharer â barrau 117-8).

Barrau 127 – 139

Cyflwynir yr adran hon gyda ffanfer un bar ar gord E feddalnod fwyaf, wedi’i chwarae gan y 
trwmpedau oddi ar y llwyfan yn unig.   Mae’r gerddorfa lawn yn dychwelyd ym mar 128 ar 
gord C♭ fwyaf. Gallai hyn fod yn enghraifft arall o symudiad i 3ydd i ffwrdd o ran yr harmoni 
(yn enharmonig, B fwyaf - 5ed estynedig  i ffwrdd o gord E feddalnod ydyw). Os ystyriwn fod y 
cyweiredd yn A♭ leiaf o hyd, cord meidon syml III ydyw). Ceir tripledi o hyd (yn arddull bar 109). 
Fodd bynnag, ymdrinnir â’r newid harmonig hwn yn gyflym wrth i far 129 ddychwelyd yn amlwg 
i harmoni E♭ leiaf, gydag arpeggio esgynnnol yn y bas. Caiff hyn ei ateb gan addurniad tebyg 
gan y sopranos a’r altos, wedi’i ategu gan rannau cerddorfaol (offerynnau llinynnol, baswnau 
a chyrn), gyda thrawsacennu yn amlwg gan y trwmpedau, y trombonau a’r timpani. Wrth i’r 
tenoriaid adleisio’r ‘spargens sonum’ gyda’r rhythm dot nodweddiadol a’r lleihad o ran wythfed, 
mae’r trwmpedau oddi ar y llwyfan yn ailadrodd eu ffanffer E♭, wedi’i aildrefnu ychydig.  

Barrau 132-135 = 128-131 (ac eithrio’r newid mewn testun).

Bar 136: Ceir newid harmoni yma i C# leiaf (safle gwreiddiol), gyda’r tenoriaid yn ailbwysleisio 
minimau acennog yn gadarn, gan ddilyn patrwm tripledi i gordiau trawsacennog gyda’r côr a’r 
gerddorfa lawn yn torri ar ei draws yn sydyn i gyflwyno diweddglo mawr ar gord A fwyaf (3ydd i 
ffwrdd o’r cord C#m, a chan gynnal dau nodyn cyffredin sy’n gweithredu fel cordiau cysylltu). 
Gwnaethom nodi’n flaenorol fod y stanza hwn yng nghywair A♭ leiaf yn gyffredinol, ac felly daw 
i ben ar uwchdonydd meddal (enharmonig) y cywair hwnnw h.y. cord Neapolitaidd. Ceir toriad 
yn y gerddoriaeth gyda chwafer acennog ar guriad cyntaf bar 139. Caiff ei ddilyn gan saib 
dramatig (- un o hoff ddyfeisiau eraill Verdi!) Mae hyn hefyd yn gosod cyweiredd yr adran nesaf 
- h.y. V o D leiaf i ddod (yn y pen draw).

Barrau 140 – 161: MORS STUPEBIT

Cyfansoddwyd yr adran hon fel unawd i’r Baswyr. Fe’i labelwyd ‘molto meno mosso’ ac 
mae’r sgôr yn cynnwys cerddorfa o chwythbrennau (dim ffliwt na phicolo), cyrn, drwm bas 
ac offerynnau llinynnol. Mae’r gwrthgyferbyniad cerddorol yn amlwg ar unwaith a newidir y 
cyweirnod i un meddalnod (D leiaf). Yr un peth a gedwir yw’r pwyslais parhaus ar gord A fwyaf 
o’r adran flaenorol. Noder pedal A yn y bas, wedi’i bwysleisio ymhellach gan y drwm bas. 

 Fel yr eglura David Rosen:

“The bass soloist both acts out and, in the persona of a narrator, describes the amazement 
of Death. Verdi uses both of the declamatory topoi found in the ‘Quantus tremor’ stanza: the 
stammering topos is especially evident in the final chromatic descent with its threefold utterance 
of ‘Mors’. (It is also found in Cherubini’s two Requiems, especially in the C-minor one, and in 
Berlioz’s work, though in different dialects.) Of this passage Verdi wrote ‘[There is] nothing 
easier than, for example, those four notes of the bass [on] “Mors Stupebit” but [they are] so 
difficult to perform well!”

Mae’r adran yn dechrau ppp gyda ffigur onglog un bar i’w glywed yn isel gan yr offerynnau 
llinynnol;  mae’r ostinato obsesiynol hwn yn parhau drwy gydol yr adran hon, wedi’i bwysleisio 
gan guriad ar y drwm bas (gyda’r croen bellach wedi’i lacio i awgrymu ‘dyfnder’ ansawdd 
pellach). 

Caiff y motiff ‘onglog’ ei ddilyn gan saib un bar ym mhob rhan - dyfais a gaiff ei chynnwys fel 
nodwedd gerddorol benodol yn yr unawd Bas hwn. Barrau 142-3 = 140-1, er bod yr unawd bas 
yn ymuno y tro hwn, yn ddigyfeiliant, yn y bar ‘saib’. Mae ei gyflwyniad difrifol, hynod ddirdynnol 
a dramatig yn datblygu i ddechrau gan ddefnyddio cord A leiaf, er bod Verdi yn hoff o synnu, a’i 

fod yn gwneud hynny’n effeithiol ar yr E♭uchaf:

Mae’r 10 bar olaf yn dal i gynnwys addurnodau, seibiau, ailadrodd A isel iawn, a llinell leisiol 
sy’n disgyn yn araf ac yn betrus o D i lawr i nodyn A y llywydd, a gynhelir ym mar 159, gyda 
chord A fwyaf pppp yn yr offerynnau llinynnol. Fel diweddglo addas, mae bar 1612-4 yn cynnwys 
saib tawel, yn barod ar gyfer yr adran nesaf. 

• Sut mae Verdi yn cyflawni gwrthgyferbyniad effeithiol yn y gerddoriaeth ym mar 140?
• Amlinellwch strwythur yr adran ‘Mors Stupebit’, gan gyflwyno sylwadau ar y 

cyfansoddi ar gyfer yr unawdydd. 

LIBER SCRIPTUS

Y geiriau:

Liber scriptus proferetur Cyflwynir y llyfr ysgrifenedig 

in quo totum continetur ac ynddo bopeth

unde mundus judicetur lle caiff y byd ei farnu 

Judex ergo cum sedebit Pan gymer y Barnwr ei sedd

quidquid latet apparebit daw popeth cudd i'r golwg 

nil inultum remanebit ymddielir pob dim 

Dies Irae dies illa Bydd y diwrnod hwn, diwrnod y digofaint

solvet saeclum in favilla yn troi'r byd yn llwch

teste David cum Sibylla fel y rhagwelwyd gan Dafydd a'r Sibyliaid

Barrau 162 – 177

Cyfansoddwyd yr adran hon fel unawd Mezzo-Soprano. Fe’i labelwyd ‘Allegro molto sostenuto’,  
mae mewn amser cyffredin ac mae’r sgôr yn cynnwys y gerddorfa estynedig lawn (er na cheir 
picolo na drwm bas). Y cywair yw D leiaf. Mae’r strwythur yn enghraifft nodweddiadol o alaw gan 
Verdi yn ei arddull ddiweddar h.y. dwy frawddeg unffurf, wedi’u dilyn gan drydydd sydd cyhyd â’r 
ddwy gyntaf gyda’i gilydd - mae hyn yn osgoi’r ymdeimlad o reoleidd-dra fel y cyfryw. 

Mae’r unawdydd yn ymuno (gan ddal gafael cyson ar lywydd A), gyda datganiad croch:

Barrau 166 – 169 = 162 – 165 (ac eithrio’r gwahanol linell o destun).

Bar 170: Yn olaf, mae cord y llywydd yn dychwelyd i gord i ar gyfer dechrau’r frawddeg nesaf 
yn D leiaf. Mae’r adran felodig nesaf yn ymestyn ar draws 8 bar cyn dod i ben, gan gynnwys 
ymchwydd forte i’r nodyn F uchaf, rhai rhythmau a thripledi dot, symudiad gam a cham yn bennaf 
er yn cynnwys naid 6ed mwyaf ar i fyny (dechrau bar 173), wedi’i gydbwyso gan ddisgyniad 7fed 
lleiaf (dechrau bar 174), a chynnwys tro (bar 1763), cyn oedi ar y llywydd, A, ac adfer i’r tonydd 
ym mar 177. Mae’r nodau F# yn addurniadol yn y frawddeg hon (bar 1733) cyn cyrraedd dilyniad 
diweddebol ii7 – I6/4 –V7-I yn D leiaf. Mae’r corws yn cwblhau’r stanza gan sibrwd ‘dies irae’, 
pppp ar nodyn tonydd unsain. 

Dim ond tair llinell o hyd yw’r testun yma, ond mae Verdi wedi ehangu’r deunydd i 16 bar (h.y. 
4+4+8), gan ailadrodd y frawddeg 4 bar agoriadol, a brawddeg ddiweddebol derfynol o 8 bar 
(heb gynnwys unrhyw frawddeg ganolig gyferbyniol fel y cyfryw). 

Barrau 178 – 205

Nawr, ceir cyswllt cerddorfaol pump bar rhwng stanzas. Mae’n dechrau gydag ochenaid dawel 
o drydyddau o fewn harmoni D fwyaf, gan y trwmpedau a’r trombonau. Caiff ei ailadrodd far 
yn ddiweddarach gydag anacrwsis hanner cwafer a deinameg forte uwch (er bod y sain yn 
pylu). Ym mar 182, caiff y cord llawnach ei ymestyn am i fyny a’i ehangu o fewn adran gyfan 
offerynnau pres y gerddorfa; noder y ddiweddeb berffaith, V7-I ym mar1824-183 (er bod pedal y 
tonydd wedi’i gadw islaw harmoni’r llywydd yma). Wrth gyrraedd tonydd D fwyaf yn 185, mae’r 
unawdydd yn ymuno ar F# uchaf er mwyn dechrau 2il ran y stanza hwn, ac mae cyfradd y newid 
harmonig yng nghyfeiliant yr offerynnau llinynnol yn cynyddu er mwyn cydymffurfio â’r frawddeg 

felodig 4 bar:

[Noder: Yn rhannau cerddorfaol argraffiad Dover, ceir camargraffiad ym mar 182, lle nodir F 

naturiol ar gyfer y trombonau yn hytrach nag F llonnod]. 

Noder yr offerynnau pres a wedyn y chwythbrennau yn ymuno ar ddiwedd y frawddeg hon; mae’r 
gerddorfa gyfan yn cyfeilio wrth i’r unawdydd ddechrau ailadrodd y llinell ym mar 187. Ym mar 
189, ceir newidiadau o ran yr alaw er mwyn ystyried y testun, ond hefyd yn harmonig (mae’r 
gerddoriaeth yn seiliedig i raddau helaeth yma ar harmoni’r tonydd a’r llywydd - er y dylid nodi’r 
awgrymiadau cromatig wrth i’r llinell esgyn yn yr 2il feiolinau). Daw’r frawddeg i ben gyda diweddeb 
berffaith yn D fwyaf, unwaith eto gyda’r corws yn sibrwd ‘dies irae’, fel y clywyd ym mar 177, ond 
yn dawelach fyth ar ddynameg ppp, sotto voce. Tonau distaw yn wir. 

Bar 192: Nawr, ceir dechrau syniad melodig ‘dolce’ newydd ar y geiriau ‘nil inultum’ wedi’i 
harmoneiddio gyda chordiau IV-I a phan gaiff y frawddeg ei hailadrodd, iv-I. Fodd bynnag, caiff 
diwedd y frawddeg ei newid a chaiff ei ehangu dri bar ychwanegol gyda syniad dilyniannol syml 

mewn curiadau crosiet cyson: 

Mae hyn yn symud yn syth i’r frawddeg derfynol sy’n ailadrodd y frawddeg ddisgynedig wyth bar 
a orffennodd ran gyntaf yr adran hon h.y. barrau 199 -206 = 170 – 177. (Mae Verdi yn defnyddio 
brawddeg gylchol i gysylltu darnau mawr mewn mannau eraill hefyd: o fewn Dies Irae, cymharer â 
‘Quid sum miser’ a ‘Recordare’).

Barrau 206 – 213

Nawr caiff tair llinell gyntaf y testun (h.y. y stanza cyntaf) eu hailadrodd, er bod y gerddoriaeth sy’n 
eu hategu yn wahanol. Yn yr adran 8 bar hwn, noder y nodweddion cerddorol canlynol: 

• fe’i hadeiledir uwchlaw pedal tonydd D, ac mae’n cynnwys addurnod addurniadol (i’n 
hatgoffa’n uniongyrchol o ‘quantus tremor’ a ‘mors stupebit’), 

• y motiff cromatig byrlymus isel, sy’n disgyn ac yn esgyn gan y sielo 

• arddull areithiol y cyfansoddi lleisiol, gan ddechrau ar B♭ a chan gynnwys y motiff rhythm 
dot sy’n gorffen gyda’r llywydd yn disgyn i’r tonydd (ai trawsnewidiad o syniad agoriadol y 
‘liber scriptus’ yw hyn?)

• ailadrodd barrau 206 -7 ar unwaith (ym marrau 208-9) er bod y soprano yn canu 3ydd yn 
uwch ar D, cyn y 5ed disgynedig i orffen y frawddeg fel yn flaenorol 

• y syniad o lithro cromatig gan y ffliwt, basŵn, feiolin 1 a fiola 

• rhythm trawsacennog yn yr 2il feiolinau, tremolo yn y feiolinau 1af a’r fiolas 

• estyniad parhaus wrth i’r unawdydd ddechrau’r farwddeg derfynol 3ydd yn uwch ar F, cyn 
bwrw’r uchafbwynt ff ar A feddalnod uchaf - ei nodyn uchaf yn y Requiem cyfan – gyda’r 
offerynnau pres a’r chwythbrennau yn cynnal yr harmonïau 7fed cywasg islaw; cynhwyswyd 
cord D leiaf a phedal y tonydd yn ddestlus yma, ac ychwanegir B♭ er mwyn darparu’r newid 
harmonig angenrheidiol. Fe’i hategir gan dremolo gan y feiolinau a’r motiff cromatig a gaiff 
ei chwarae nawr gan y fiolas a’r offerynnau llinynnol is.  Unwaith eto, mae’r corws yn sibrwd 
‘dies irae’, fel o’r blaen ar donydd D; fodd bynnag, mae’n teimlo’n annherfynol gan fod yr 
harmonïau cywasg yn atsain yn ein clustiau o hyd. 

Barrau 214 – 228

Mae’r frawddeg 5 bar nesaf yn dechrau yn D fwyaf, gyda D estynedig ppp wedi’i chwarae gan 
unawd ffliwt, trwmped a thrombôn, felly lleihad effeithiol ac ystyrlon o ran gwead yma. Mae’r 
unawdydd mezzo-soprano yn ymuno gyda’i thonyddiaeth rythmig ddot areithiol ar drydydd curiad y 
bar. I ddechrau, mae’n gweithredu fel nodau pedal y tonydd wedi’u hategu gan yr adran offerynnau 
llinynnol - ar ffurf homorhythmig, ond gyda rhai adegau harmonig diddorol. 

Bar 219: Wrth i’r llinell leisiol ddechrau pylu (bellach yn seiliedig ar nodyn yr islywydd), mae’r 
patrwm cordiol datgysylltiedig sy’n cyfeilio (bellach yn yr offerynnau llinynnol yn unig) yn seiliedig 
ar ii7, a chaiff hyn ei ailadrodd ym mar 220. Ym mar 221, mae’r arddull rythmig yn parhau 
yn y cyfeiliant, ond mae’r symudiad i E feddalnod 6/5 ar ddechrau’r bar yn sbarduno cylch 

trawsgyweiriol o 5edau: 

Bar 221 222 223 224
E♭7 ➙ A♭ ➙ D♭7 ➙ G♭➙ B7➙E ➙A7 ➙ B♭

G♭ - yn gweithredu ar 

ffurf enharmonig fel F#➙
Diweddeb annisgwyl 

Noder y cyfarwyddiadau dynameg ar ddiwedd y frawddeg – morendo a perdendosi (sy’n pylu), 
wedi’u dilyn gan saib un bar, sy’n arbennig o ystyrlon yn y cyd-destun hwn. Gostegwyd y 
gwrandäwr gan yr ailadrodd, ac nid yw’n barod ar gyfer yr hyn sydd i ddod nesaf. Mae’r ffrwydrad 
ff sy’n dilyn yn defnyddio cord 7fed lleiaf (Gm7) yr is-lywydd, gyda’r unawdydd yn ymuno ar F uchaf, 

cyn disgyn yn bwrpasol drwy nodau’r seithfed cord eilaidd i gyrraedd C# ar ddechrau bar 228, 
lle ceir harmoni 7fed ar y llywydd yn yr offerynnau llinynnol yn barod ar gyfer adfer i’r ddiweddeb 
berffaith ar gord D leiaf y tonydd. Mae ei syniad melodig olaf yn ein hatgoffa o’r ffigur diweddebol 
cynharach a glywyd yn 176 a 205, er nad yw’n union yr un peth a’i fod yn taro 3ydd cord V, nid y 
5ed. Cyflwynwyd y testun yn yr adran hon mewn ffordd hynod ddramatig (yn fwy fel cymeriad nag 
adroddwr), ac mae’r ffordd y cyflwynir y blaengan yn ymddangos yn betrus, gan gyfleu emosiwn 
wrth ystyried y cysyniad yr ‘ymddielir pob dim’. 

Barrau 229 – 238

Dyma adran 10 bar (2+2+2+4). Islaw sibrydion pp y siant gorawl a ailadroddir eto ar yr unsain 
D ar gyfer y geiriau ‘dies irae’, clywir patrwm cromatig ailadroddus dwndrus mewn chwephledi 
hanner cwafer, a chlywir patrwm crosiet esgynedig pp brawychus islaw’r patrwm hwn yn y gwead, 
wedi’i chwarae gan yr offerynnau llinynnol is. 

Mae barrau 231-232 yn seiliedig ar 229-230, er bod yr offerynnau llinynnol is yn addasu’r harmoni 
gan ddychwelyd i harmoni’r is-lywydd lleiaf. Caiff y ffigur esgynedig yn yr offerynnau llinynnol is 

hefyd ei addasu i D-E♭-G-A, gan fynd â ni nôl i harmoni’r tonydd yn yr 2il wrthdro. Mae barrau 
233-234 yn parhau gyda’r un patrwm, er bod curiad olaf bar 234 y tro hwn yn cynnwys A yn y 
bas, sy’n ailbwysleisio’r diweddglo yn y tonydd. Mae’r motiff ailadroddus bellach yn parhau fel 
llinell monoffonig unigol yn y feiolinau cyntaf. Fodd bynnag, ym mar 236, mae’r tempo yn newid 
i ‘allegro come prima’, ac mae’r 2il feiolinau yn ymuno â’r patrwm newydd sydd bellach ar G, yr 
is-lywydd mwyaf. Mae’r offerynnau llinynnol is yn ymuno â’r symudiad unsain ar ffurf graddfa ym 
mar 237 (cresc), ac mae’r gerddorfa lawn, ynghyd â rhol timp cynyddol, yn ymuno â’r raddfa G 
fwyaf esgynedig ff sy’n arwain at yr adran nesaf. 

Barrau 239 – 269

Barrau 239 – 253 = 46 -60 (gan ad-drefnu’r gerddoriaeth ychydig yn y chwythbrennau a phres). 
Ehangwyd yr adran olaf; ar ôl bar 62, roedd 11 o farrau er mwyn cwblhau’r adran gynharach - 
nawr, ceir 16, er bod y deunydd yn debyg o ran cynnwys. 

Bar 254: Mae adran olaf y Liber Scriptus yn parhau gyda’r un arddull a fformat cerddorol er bod 
yma newidiadau harmonig. Mae’r cord anghyseiniol ar ddechrau bar 254 yn arwydd o’r newid: 
noder y gydberthynas ffug rhwng C# a C♮  i ddechrau; mae’r C♮  yn appoggiatura ac yn gorffen 
ar B feddalnod (feiolin 1 ac Alto). Mae’r harmoni cywasg yn ategu’r siant gorawl, sydd bellach yn 
disgyn ar ffurf gromatig i C#, gan adleisio’r motiff ‘dies irae’ 3 cham o hyd. 

Trefnir y gerddoriaeth yn is-gymalau 2+2+3+8:

254-5 (2 far) 256-7 (2 far) 258-60 (3 far)
C#o                                ➙  
(SUS 9-8)                   

[Mae’n bosibl mai dim ond nodyn camu yw’r A gan 

yr oboau ym mar 255. Mae’n bosibl hefyd mai cord y 

safle gwreiddiol A7 ydyw, gyda’r B♭ fel appoggia-

tura. *Fodd bynnag, pan gaiff ei drawsnodi ym 

marrau 257-8, mae’r gydberthynas rhwng yr alaw 

(obo/feiolin) yn newid, felly dim ond nodyn wrth 

fynd heibio yw’r G ym mar 257]        

  

C♮o                                ➙  
                           F# dim7fed

Gm i6/3 (258) 

[F#=gohiriad/gohiriant]  ➙  V 

6/5 o iv (259)

➙ iv (260)

261-268 (8 bar)
Mae’r datganiad corawl, unsain, terfynol yn troi at fersiwn wrthdro o’r motiff ‘dies irae’, 
uwchlaw’r harmoni, gan gyrraedd D a gynhelir am 4½ bar ar ddiwedd yr adran hon. 
Ceir cyfeiliant cerddorfa lawn tan far 262; wedyn mae’r chwythbrennau yn gadael y gwead, 
gan adael dim ond yr adran offerynnau llinynnol yn y pen draw yn 263, gyda’r cord 2il wrthdro 
G leiaf yn ildio i ohiriant D74-3 uwchben nodyn pedal D o hyd. (h.y. i6/4➙V74-3).

Yn hytrach na’r adferiad disgwyliedig ar unwaith i’r tonydd, mae saib un bar estynedig yn torri ar 
draws y gerddoriaeth. 

• Disgrifiwch y cyfansoddi ar gyfer yr unawdydd a’r côr, bar 162-191. Ystyriwch sut y 
gosodwyd y geiriau, y gwead cyffredinol a’r gofynion lleisiol. 

• Cyflwynwch sylwadau ar ddefnydd Verdi o harmoni, barrau 214-246
• Ysgrifennwch ddadansoddiad cryno o farrau 229-268, gan gymharu’r cynnwys â 

deunydd sydd i’w glywed yn gynharach yn y symudiad. 

QUID SUM MISER
Y geiriau:

Quid sum miser tunc dicturus Beth a ddywedaf innau'r truan yn awr 

Quem patronum rogaturus At ba amddiffynnydd yr apeliaf 

cum vix Justus sit secures pan nad yw dynion cyfiawn yn ddiogel hyd yn oed 

Barrau 270 – 284

Triawd ar gyfer tri unawdydd yw’r adran hon: soprano, mezzo-soprano a thenor. Mae yng 
nghywair G leiaf, wedi’i labelu ‘Adagio’ ac mewn amser cyfansawdd – 6/8 (♪=100). Mae sgôr 
cyfeiliant yr adran hon yn cynnwys ffliwtiau, oboau, clarinetau, basŵn 1af, corn 3 ac offerynnau 
llinynnol. 

Ac eithrio’r adferiad disgwyliedig - yr ydym yn aros amdano - i G leiaf, a pharhad yr unawd 
mezzo-soprano, nid oes llawer yn gyffredin yma, felly mae hon yn adran gyferbyniol - y ple am 
achubiaeth. Mae motiff cyflwyniadol byr gan y clarinetau mewn trydyddau disgynedig ysgafn yn 
cyflwyno syniad a chwaraeir gan y basŵn unawdol sy’n parhau am y rhan fwyaf o’r darn: 

Mae’r harmoni yn seiliedig ar harmoni lleiaf y tonydd a mwyaf yr is-lywydd (Gm ac E♭ fwyaf), 
gan orffen y frawddeg gyntaf gyda dilyniant i6/4 –V7 –I yn G leiaf. Wedyn, mae’r deunydd yn 
ailadrodd, gyda’r clarinetau a’r basŵn yn dechrau fel o’r blaen, gyda’r mezzo yn canu ail linell y 
stanza gan ddilyn yr un alaw agoriadol. Fodd bynnag, ceir gwahanol harmonïau yn y cyfeiliant; 
mae bar 278 yn seiliedig ar gordiau v – i, ac yn y cord cyntaf ym mar 279, ceir iv7 cyn y llywydd 
mwyaf. Mae newid ar droed hefyd yn lleisiol yn ail guriad bar 279 (uwchben harmoni D7) – ac 
mae’r bar nesaf yn symud i V4/2 o iv (→ iv ym mar 281).]   Mae’r unawdydd yn neidio wythfed 

wrth gyflwyno llinell olaf y testun: 

Mae’r F# ychwanegol yn rhoi rhyw fath o ddwyster i’r cord ‘estynedig’, bar 2832. Fodd bynnag, 
mae’n bosibl mai dim ond 7fed y llywydd yw’r cord hwn gyda gohiriant 6-5 h.y., B♭-A.

Caiff graddfa gromatig ddisgynedig ar G ei chwarae gan y sielo gan gysylltu â’r ail elfen leisiol. 

Barrau 285 – 304

Wrth i fotiff y bas ailddechrau yn unawd y basŵn, mae’r tenor yn dechrau yn yr un ffordd â’r 
unawd mezzo gychwynnol, er y dylid nodi’r amrywiad bach o ran harmoni: mae bar 286 yn V6 – 
E♮o (sef yr anghytgord uwch yn seiliedig ar yr is-lywydd lleiaf); mae bar 2871 yn i6/4. [Mae’r 7fed 
cord cywasg yn seiliedig ar C# ac yn V cord seithfed cywasg o V, y mae’n adfer iddo (drwy’r i6/4) 
yn ail hanner bar 287.] Yma hefyd, newidir y llinell leisiol ychydig uwchlaw harmoni D7 bar 2872.

Bar 288: Mae’r soprano a’r mezzo yn ymuno 2 far yn gynnar; uwchlaw cord yr is-lywydd mwyaf, 
mae’r soprano yn ymuno gyda’r motiff agoriadol wrth i bob rhan ymuno yn yr harmoni (gwead 

homoffonig) gan barhau yn G leiaf, a chan ddefnyddio’r dilyniant harmonig canlynol o far 289:

Barrau: 289 290 291 291 – 295 = 280 - 284

I6 – IV I6/4 – 
(iii6)/I6/4

V4/2 
o iv– 

Mae'r manylion harmonig yr un peth, er bod y 
gerddoriaeth wedi'i had-drefnu ar gyfer y triawd 
lleisiol, gyda'r ddau lais isaf yn canu'r 3yddau 
disgynedig ynghyd â'r clarinetau.

 

B feddalnod 
fwyaf 

Bar 2952: Gyda’r mezzo-soprano yn cymryd yr awenau gyda’r anacrwsis, mae’r tri llais yn ymuno 
ar gyfer dechrau’r trydydd paragraff sy’n cyflwyno deunydd newydd ac sy’n ddigyfeiliant am 
bedwar bar. 

Fodd bynnag, mae’r basŵn yn ailymuno gyda’i addurniad hanner cwaferi ym mar 300, sy’n 
arwain at ymddangosiad olaf byrdwn y 3edd linell gyda’r ffigur diweddebol yn dychwelyd i G leiaf, 
gyda ffliwtiau a feiolinau yn ategu motiff disgynedig y clarinetau mewn 3yddau. 

Barrau 304 – 321

Ym mar 304, uwchben nodyn pedal G yn unawd y corn, mae’r appoggiaturas petrus yn 
dychwelyd i’r syniad ‘herciog’, a glywir yn y lleisiau, y ffliwtiau a’r clarinetau –pp – uwchben 
hanner cwaferi’r basŵn o hyd; daw bar 306 â chymal arall arbennig o delynegol am ennyd yn y 
tonydd mwyaf. Bar 308 -309 = 304-305, cyn i’r gerddoriaeth ymgyrraedd am i fyny, yn amheus, 
cyn adfer y frawddeg yn y pen draw yn G fwyaf. [Gellir dehongli’r C (soprano) a’r E (tenor) hefyd 
yn fwy fel “échappées” na nodau cordiol (yr un peth gyda’r soprano B yn y bar canlynol), felly 
mae’r cord I6/4 i bob pwrpas yn para am hanner cyntaf cyfan bar 312. Ond, wrth gwrs, nid cord 
“go iawn” yw’r 16/4 hyd yn oed - ond addurniad o gord llywydd sylfaenol! Mae’r bas yn aros ar D 
drwy gydol y bar hwnnw.] Mae’r nodyn pedal G ar ffurf staccato a glywir yn y fiolas a’r offerynnau 
llinynnol is yn arwain at: 

Bar 314:  Mae cord G yn gweithredu fel cord y llywydd nawr, wedi’i atgyfnerthu gan ‘ochneidiau’ 
y 9fed (appoggiatura) wedi’i feddalu, wrth iddo baratoi ar gyfer cyweiredd C leiaf yr adran nesaf. 
Caiff hon ei chanu gan yr unawdydd mezzo, gyda rhyngosodiadau crosiet acennog gan y 
soprano a’r tenor, bellach wedi’u clywed fel rhan o’r harmoni anghyseiniol sydd wedi symud o G 
fwyaf i rôl 9fed llywydd C leiaf; ymhelaethir ar hyn drwy gydol y brawddegau digyfeiliant canlynol 
gan yr unawdwyr lleisiol, sy’n ailadrodd, fesul un, y tri chwestiwn ar lefelau traw esgynedig. Mae 
brawddeg a chwestiwn olaf y soprano unwaith eto yn amlinellu V7 o C leiaf, y cywair y dechreua’r 

adran nesaf ynddo. 

• Sut mae Verdi yn gosod y testun ar gyfer y tri unawdydd yn yr adran hon? Disgrifiwch 
y gweadau a’r cyfansoddi ar gyfer lleisiau. 

• Cyflwynwch sylwadau ar ddefnydd Verdi o’r gerddorfa yn yr adran hon, gan egluro 
nodweddion diddorol.

REX TREMENDAE
Y geiriau:

Rex tremendae majestatis Brenin mawredd anhygoel

qui salvandos salvas gratis sy'n achub y teilwng

salva me fons pietatis achub fi, ffynhonnell tosturi

Mae’r sgôr yn cynnwys pedwar unawdydd lleisiol (soprano, mezzo-soprano, tenor a bas), 
corws llawn a cherddorfa. C leiaf ➙ C fwyaf yw’r cywair, fe’i labelir ‘Adagio maestoso’ ac mae 
mewn amser cyffredin (♩ =72).

Dywed Rosen: “The ‘Rex tremendae majestatis’ section is unique in the central portion of the 
Dies Irae – the part of the text spoken by the terrified sinner, not the narrator – for its use of 
chorus in addition to the soloists. The text consists of a single line apostrophising the King, 
followed by a plea for mercy in the third lines.

Yn dilyn y patrwm a osodwyd gan Mozart a Cherubini, mae’r llinellau agoriadol wedi’u gosod 
mewn modd treisgar a milain, ac mae’r drydedd linell yn fwy tyner, er mwyn adlewyrchu natur 
ymbilgar y llinell; fodd bynnag, yn yr adran hon, mae Verdi yn dewis arddangos y newid o’r 
adroddwr (h.y. y corws) i’r ‘pechadur’ (h.y. yr unawdwyr unigol). 

Barrau 322 – 335 (14 bar)

Gyda chyfarwyddyd i ‘attacca subito’, mae’r adran bas gyfan yn ymuno ff gyda brawddeg 
disgynedig onglog yng nghywair C leiaf: 

Ategir hyn gan y baswnau, trombonau/Sarffutgorn a’r offerynnau llinynnol is yn erbyn yr 
offerynnau llinynnol tremolo uwch a rhôl timp ff. Wrth i’r llinell bas lanio ar yr A♭ ppp isel, mae’r 
tenoriaid yn ailadrodd y geiriau’n dawel, mewn harmoni clos, i gyfeiliant y cyrn y tro hwn, a 
thremolo parhaus yn yr offerynnau llinynnol uwch dros bedal A♭ estynedig yn yr offerynnau 
llinynnol is: mae’r motiff hwn yn defnyddio’r un rhythmau dot (er ei fod yn dod i ben â dau guriad 
crosiet). 

Barrau 326 – 329 = 322 - 325.

Bar 330: Uwchben cord y meidon mwyaf yn yr 2il wrthdro (E♭6/4), ac wedi’i labelu ‘dolce’ – 
mewn cyferbyniad llwyr - mae unawdwyr y bas, y mezzo-soprano, wedyn y tenor yn ymbil am 
drugaredd. Gadewch i ni ystyried y llinell bas gychwynnol yma: 

Noder trawsnewidiad y syniad corawl agoriadol yn y bas: mwyaf, nid lleiaf; dim rhythmau dot; 
gostyngwyd yr ystod i 6ed oherwydd dadleoliad wythfed nodau cyntaf ac olaf y bar cyntaf . Dywed 
Budden am y cyfwng agoriadol hwn “...a contrasting idea...featuring the rising 6th....whose 
association with the concept of love would seem to be Mozart’s legacy to the Romantic age.”

Mae’r llinellau unawdol hyn yn para dau far yr un wrth i’r unawdwyr hyn ganu’r geiriau ‘salva me’, 
gyda phob un yn dilyn yr un dilyniadau harmonig, a phob un wedi’i drawsnodi 3ydd lleiaf yn uwch 
yn y dilyniant trawsgyweiriol:  

Barrau 330 331 332 333 334 335

E♭ 6/4 ➙ B♭7 G♭ 6/4 ➙ D♭7
(D♭- clywir fel C# 
yn y cord nesaf)

A 6/4 ➙ E7

[Nid oes unrhyw rai o gordiau’r 7fed ar y llywydd (ar B♭, D♭ ac E) mewn gwirionedd yn gorffen ar y 
cordiau tonydd disgwyliedig. Mae’r dilyniad olaf (o E7-C fwyaf) yn wahanol i batrwm y ddau cyntaf 
- ac mae hyn yn oed yn fwy syfrdanol - yn addas ar gyfer y ffrwydrad ff sydyn.]

Noder: Symudiad cromatig isel yn y basŵn, fiola a sielo, a’r motiff dot byr gan y soprano ar ‘salva 

me’ ar nodyn safle gwreiddiol pob adferiad. Mae trawiau cychwynnol pob un o’r elfennau hyn yn 
ddiddorol hefyd: C (baswyr 326) - E♭ (unawd bas) - G♭ (unawd mezzo) – A (unawd tenor). Mae 
hyn yn amlinellu cord cywasg a gaiff hefyd ei nodi’n ddiweddarach. 

Barrau 336 – 346 (11 bar)

Mae’r adran nesaf wedi’i threfnu yn 6 (2+2+2) + 5 (3+2) bar. Mae’r corws baswyr cyfan 
yn ailddatgan y ‘Rex tremendae’ agoriadol, yn gyntaf yn C fwyaf (3ydd mwyaf islaw’r cord 
blaenorol) a fydd bellach yn gweithredu fel llywydd F leiaf. Caiff y ddau fotiff agoriadol (h.y. ‘rex 
tremendae’ a ‘salva me’) eu cyflwyno am yn ail yn gyflym, er mai dim ond y bas sy’n cyflwyno’r 
‘rex tremendae’ dwys gyda holl rannau eraill y corws a’r unawdwyr yn cael eu clywed mewn 
trefniant gweadol antiffonïaidd gyda’r ‘salva me’. Noder trawsnewidiad y motiff ‘salva me’ 
(unawd soprano, bar 336 a 339) a thrawsnewidiad y motiff ‘rex tremendae’ fel y’i clywir yma yng 
nghorws y bas (336).  Ym mar 338, nodwn harmoni lleiaf y tonydd, sy’n gorffen unwaith eto ar 
F leiaf (yr hoff symudiad lleiaf ar gyfer is-lywydd). Mae’r trydydd is-gymal sy’n cynnwys dau far 
(340) yn sefydlu meidon mwyaf E feddalnod, cyn cyflwyno harmoni cywasg ym mar 341 (yn wir, 
yr un cord cywasg ag a amlinellwyd gennym yn gynharach h.y. C-E♭-G♭ -A, gyda’r A yn y bas).

Bar 342: Wrth i fas y corws gadw’r rhythmau dot a’r dynameg ff tra’n canu ‘salva me’, mae pob 
rhan leisiol arall yn pwysleisio’r gwead gyda chrosiedi acennog ar 2 guriad cyntaf y bar wrth 
i’r ymbil ddod yn fwy fwy taer; mae’r cord yma bellach yn gord E♭ leiaf, gyda’r cord yn newid 
ym mar 343 – i C♭ fwyaf. Caiff 2 far olaf yr adran hon eu canu’n ddigyfeiliant gan yr unawdydd 
soprano, mewn symudiad disgynedig ar ffurf graddfa o G♭ i’r D♭ 4ydd perffaith islaw. 

Barrau 347 – 355 (9 bar)

Ceir newid cyweirnod, naws a dynameg yma. Mae’r cyweirnod bellach yn F# fwyaf (er na fu 
paratoad gan y llywydd ar gyfer hyn) ac mae’r gerddoriaeth wedi’i labelu ppp. Mae’r adran 
9 bar yn seiliedig ar drawsnewidiadau pellach o’r motiff ‘salva me’, a glywir yn y pedwarawd 
unawdol, gydag rhyngosodiadau distaw o’r syniad rhythm dot o’r siant ‘dies irae’, bellach wedi’u 
clywed yn unsain yn y corws gyda’r geiriau ‘salva me’ (hyd yn oed â chyfarwyddyd dynameg 
ppp ym mar 250). Mae gwead y llinellau unawdol hefyd yn amrywio, wrth i’r mezzo a’r soprano 
ymwneud â chyflwyniad mwy antiffonïaidd ac efelychiadol o’r motiff trawsnewidiol, gyda’r tenor 
yn ymuno â hwy ym mar 352 mewn fersiwn arall drawsnewidiol, syniad esgynedig ar ffurf 
graddfa a ddaw i ben gyda rhythm dot ailadroddus o’r symudiad hwn:

Mae’r gerddorfa lawn yn cyfeilio yn yr adran hon, gyda’r chwythbrennau uchaf yn ymuno â’r 
llinellau unawdol, gyda nodau estynedig tawel gan y basŵn a’r cyrn, a chwaferi tyner yn cael eu 
hailadrodd gan y feiolinau a’r fiolas, wedi’u hategu gan yr offerynnau llinynnol is. Mae’r harmoni 
yn newid drwy gydol yr adran: mae symudiad dilyniannol yn cyflwyno cord E7 (yn yr 2il wrthdro) 
ym mar 350 sydd wedyn yn gweithredu fel llywydd gan donyddeiddio A leiaf yn y bar canlynol am 
gyfnod byr. Ym mar 352, mae cord C 4/3 (C7) yn gweithredu fel y llywydd ar gyfer y symudiad 
byr i F leiaf ym mar 353, gan ddychwelyd yn y pen draw i C leiaf gyda dilyniad harmonig i6/4 – 
ii7(♭5) – i6/4 – V ym mar 355, wrth i’r pedwar unawdydd ymuno yn y ddiweddeb. 

Barrau 356 – 369 (14 bar)

Mae’r baswyr corawl yn ymuno ff ac unwaith eto yn pwysleisio’r motiff ‘Rex tremendae’ yn C 
leiaf, gyda’r unawdwyr bas yn adleisio’r rhythm dot yn y bar canlynol. Gwead homoffonig yw’r 
adran hon lle caiff y deunydd ei drin mewn ffordd antiffonïaidd, gyda’r unawdwyr yn brwydro yn 
erbyn y corws. Ac eithrio’r motiffau bas, mae’r unawdwyr soprano, alto a thenor a’r corws yn 
ailadrodd ‘salva me’, wedi’i osod yn unol â ffigur newydd, ond gan ddefnyddio’r rhythmau dot o 
hyd. 

O ran adeiledd, trefnir yr adran hon yn frawddegau 2 far i ddechrau: 

• Mae barrau 358 – 9 yn ailadrodd 356 – 7

• mae 360 – 1 yn ailadrodd y deunydd mewn ffordd debyg, ond hanner tôn yn uwch yn y 
bas sy’n ategu’r harmoni cywasg h.y. G, B♭, D♭ ac E. Noder y newid yn llinell fas y corws, 
a newidiwyd er mwyn cyrraedd B♭, sydd 4ydd yn uwch na diwedd y frawddeg flaenorol o’r 
math hwn.

• 362 – 3 mae’r bas corawl bellach yn dechrau tôn yn uwch na dechrau’r frawddeg 
flaenorol, gan ategu cord cywasg A, C, E♭ ac F# y tro hwn.

Wrth i’r unawdydd soprano ddringo i C uchaf gyda’r holl rannau lleisiol yn ei chefnogi, mae’r 

dilyniad harmonig ategol yn paratoi ar gyfer y newid i F leiaf. 

Erbyn 3663, mae’r harmoni yn dychwelyd i gord cywasg C, E♭,F# ac A cyn i’r gerddoriaeth 
gyrraedd diweddeb V7-I berffaith gadarn yn C fwyaf. 

Barrau 370 – 382 (13 bar)

Yn dilyn saib minim, mae’r unawdydd bas yn canu ‘salva me’, dolce ac yn ddigyfeiliant - eiliad 
ingol. Mae hyn wedi defnyddio cyfyngau 3 nodyn cyntaf y thema ‘salva me’, gan eu cyflwyno 
nawr ar ffurf estyniad (minimau syth, a heb y rhythm dot). Caiff hyn ei ddilyn gan faswyr y corws, 
wedyn y tenoriaid a chyflwyniadau wedi’u cyflymu (mewn crosiedi) gan y sopranos a’r altos. Mae 
offerynnau llinynnol yn cyfeilio pp i gydiadau’r (entries) côr, gan adlewyrchu’r lleisiau. 

Caiff pedwar bar olaf yr adran hon eu perfformio gan unawdwyr, y côr a’r gerddorfa lawn mewn 
gwead homoffonig cadarn. Daw’r adran i ben yng nghywair C fwyaf, er y dylid nodi’r symudiad 
cromatig yn lleisiau’r merched, yr offerynnau llinynnol a’r chwythbrennau sy’n ychwanegu 
rhagor o liw i’r cynnwys harmonig yng nghanol y frawddeg. Mae’r frawddeg yn diweddu drwy 
ailbwysleisio’r ddiweddeb berffaith yn C fwyaf. 

Yn dilyn hyn, clywir motiff 3 nodyn byr yn seiliedig ar C (h.y. B-C-C) yn unsain yn yr offerynnau 
llinynnol sy’n adleisio tonydd C, ac sydd hefyd yn rhagweld yn glir gyfeiliant yr adran nesaf.

• Mae’r adran hon yn cyflwyno dwy naws gyferbyniol - un gref a grymus, a’r llall yn 
dawelach ac yn fwy myfyriol. Sut mae Verdi yn defnyddio’r elfennau cerddorol i 
gyflawni’r effaith hon? Eglurwch gan gyfeirio at y gerddoriaeth. 

• Rhowch sylwadau ar ddefnydd Verdi o harmoni a chyweiredd yn y ‘Rex Tremendae’, 
gan gynnwys esboniad ar unrhyw nodweddion arddulliadol nodweddiadol. 

RECORDARE

Y geiriau:

Recordare Jesu pie Cofia Iesu annwyl 

quod sum causa tuae viae mai fi yw'r rheswm dros dy gyfnod ar y ddaear 

ne me perdas ille die paid â'm gwrthod y diwrnod hwnnw 

Quaerens me sedisti lassus Wrth fy ngheisio, rwyt wedi gorffwys yn flinedig 

redemisti crucem passus rwyt wedi fy ngwaredu drwy ddioddef ar y groes 

tantus labor non sit cassus ni ddylid dioddef felly'n ofer 

Juste judex ultionis Barnwr cyfiawn dialedd 

donum fac remissionis dyfarna dy rodd o faddeuant 

ante diem rationis cyn dydd y farn 

Deuawd i unawdwyr merched yw hon (h.y. y mezzo-soprano a’r soprano). Mae yng nghywair F 
fwyaf, ac fe’i labelwyd ‘Adagio maestoso’ i ddechrau (♩ = 72), ac yn C (4/4 – amser cyffredin). 
Yn y gerddorfa, mae’r chwythbrennau (er nad y picolo), y cyrn a’r offerynnau llinynnol yn 
cyfeilio. Mae Rosen yn disgrifio agoriad yr adran fel ‘…one of the most serene passage in the 
movement, as is the corresponding section in Mozart’s Dies Irae’.

Barrau 383 – 394

Cyflwynir yr agoriad gan y mezzo, wedi’i osod dros batrwm bas ailadroddus sy’n debyg i’r motiff 
a glywyd ym marrau 379-82. 

Mae llinell y mezzo yn alaw 8 bar heddychlon a thawel:

Strwythur yr alaw yw 2+2+2+2: mae’r frawddeg flaenorol yn cynnwys dau batrwm tebyg, gyda’r 
cyntaf yn dechrau ar 3ydd cord y tonydd, yr 2il yn dechrau ar nodyn F y tonydd. Mae’r frawddeg 
ddilynol yn parhau mewn arddull debyg, er ei bod wedi’i osod yn uwch ac yn dechrau ar 5ed cord 
y tonydd, ac yn cynnwys dau is frawddeg debyg. 

Mae gweddill y cyfeiliant yn cynnwys nodau wedi’u dal gan y chwythbrennau a’r offerynnau 
llinynnol, oll dros bedal tonydd F yn y basys dwbl a chydag atgof o batrwm dot byr blaenorol 
a thaer y rhythm ‘salva me’ (barrau 331 ymlaen mewn amrywiol rannau - sydd ei hun yn 
fersiwn byrrach o’r canu undonog ‘dies irae’ blaenorol).  Caiff ei chwarae gan rannau uchaf y 
chwythbrennau uwch. 

Barrau 391 – 394: fe’u cenir gan yr unawdydd soprano, wedi’u labelu ‘cantabile’ ac maent yn 
dechrau ailadroddiad o frawddeg flaenorol thema’r mezzo. 

Barrau 395 – 407

Bar 395: Mae’r soprano yn parhau gyda’r frawddeg ddilynol, er bod hyn yn newid wrth iddi 
symud tuag at y ddiweddeb, lle mae’r llinell yn codi i F uchaf gaiff ei ddal cyn dod i ben. Felly, 
estynnir y frawddeg am ddau far ychwanegol. Islaw hyn, mae’r mezzo wedi ailymuno, gan 
ychwanegu gwrthalaw ar draw is y tro hwn, sy’n disgyn yn gromatig drwy gydol y frawddeg 
estynedig. Mae’r E♭ ym mar 397 yn ychwanegu’r 7fed lleiaf i gord y tonydd; yn 398, y dilyniad 
cordiol yw IV – iv (h.y. is-lywydd mwyaf ➙ is-lywydd lleiaf) cyn cyrraedd ar V9 (gyda D 
feddalnod/9fed lleiaf ingol gan y sopranos yn 399, y gellid ei ddarllen fel arall fel appoggiatura 
mynegiannol os nad nodyn y cord) er mwyn cyrraedd y ddiweddeb derfynol berffaith a fydd yn 
cyrraedd y tonydd lleiaf (F leiaf).

Bar 400: Mae’r mezzo-soprano yn parhau i arwain y ffordd gyda brawddeg ar ffurf newydd sy’n 
amlwg wedi datblygu o’r motiff agoriadol. Wrth i’r llinell ddod i ben ar nodyn y llywydd C, mae’r 
soprano yn dechrau efelychu, 5ed perffaith yn uwch ar E♭. Fe’i clywir uwchben cord ♭III (cord 
meidon mwyaf wedi’i feddalu A feddalnod). Unwaith eto, caiff llinell y soprano ei newid i barhau 
â’r syniad esgynedig ar ffurf graddfa at ohiriant G y tro hwn; islaw hyn (bar 404), ac uwchlaw’r C 
yn y bas o hyd (sy’n symud i fyny i E ym mar 404), mae’r mezzo yn dringo’r raddfa C fwyaf lawn 
er mwyn ymuno â’r soprano ar gyfer diweddglo mwy bywiog i’w brawddeg, sy’n dod i ben gyda 
dilyniad harmonig ii4-3-V7-I yn F fwyaf. 

Caiff y frawddeg hon ei hategu gan gordiau pp oddi ar y curiad gan y feiolinau a’r fiolas 
uwchben y sielos a’r bas sy’n ategu’r harmoni ar guriad cyntaf a thrydydd curiad y bar.  Mae’r 
obo yn cynnal nodyn C ac mae’r ffliwt yn ymuno ar A♭ (402), gyda gweddill y chwythbrennau ym 
mar 404 yn efelychu y llinellau lleisiol a’r syniadau harmonig yn y gwead. 

Barrau 408 – 421

Noder yr atgof byr o’r motiff cyn yr adran hon. Nawr, mae’n cylchdroi o amgylch nodyn tonydd 
F, ac yn ein tywys i ddisgwyl i’r prif syniad melodig a’r motiff agoriadol â chyfeiliant gan y bas 
ddychwelyd. Mewn gwirionedd, mae’n cyflwyno adran ganol y ‘Recordare’. Mae’r harmoni yn 
symud yn gyflym i iv – cord lleiaf yr is-lywydd - ym mar 410, wrth i’r mezzo efelychu llinell y 
soprano ddau guriad ar ei hôl, cyn arwain at saib ar nodau F a D♭ i’r soprano a’r mezzo yn y drefn 
honno. Daw’r frawddeg i ben gyda 3yddau disgynedig uwchlaw diweddeb berffaith nawr yn F leiaf 
(bar 413).  

Bar 4134: nawr ceir ailadrodd y frawddeg flaenorol, gan ddechrau, fel o’r blaen, gydag anacrwsis y 
soprano, er bod y lleisiau yn esgyn i uchafbwynt uwch ym mar 415, gan aros y tro hwn ar A♭ /F ar 
gyfer y soprano/mezzo. Cedwir yr harmoni F leiaf (yn yr ail wrthdro) wrth i’r lleisiau ddod i ben ar 
‘redemisti’ lle mae’r cyfeiliant yn troi at yr ostinato bas agoriadol. 

Mae 6 bar olaf yr adran hon (2+4) yn dechrau pp,  ond yn symud i gord D♭ fwyaf ym mar 418, sef 
cord yr is-feidon. Wrth i’r gerddoriaeth barhau i gord V7 ym mar 419, noder y symudiad cromatig 
yn llinell y mezzo ac yn y clarinetau a’r baswnau sy’n cyfeilio. Mae dau far olaf y frawddeg yn 
gwrthsymud yn ddisgynedig yn erbyn y motiff esgynedig parhaus yn y bas, gan arwain at harmoni 
anghytgordiol uwch yn y llywydd, y tro hwn gyda’r D♭ iyn y soprano (bar 421) sy’n gwneud iddo 
swnio’n fwy gobeithiol na’r D feddalnod flaenorol, gan orffen ar V7 ar guriad olaf y bar. Mae hyn yn 
arwain yn uniongyrchol at: 

Barrau 422 – 429

Mae hyn yn ailbwysleisio F fwyaf a dychweliad yr alaw agoriadol, a gaiff ei chanu’n unsain 
gan y ddau unawdydd, gyda chyfeiliant yr offerynnau llinynnol tremolo, F pedal yn y bas ac 
rhyngosodiad byr arall (ac atgof) o’r rhythm ‘salva me’ dot. 

Mae barrau 424-428 yn seiliedig ar farrau 395-399, er eu bod yn diweddu’n wahanol; unwaith eto 
pp gyda dau lais y merched yn gwrthsymud i’w diweddeb; V7 – I, gyda’r hapnodau yn ail hanner 
bar 428 yn ddim ond ‘addurniad’. 

Barrau 430 – 446 

Mae hyn yn dechrau gyda brawddeg 2 far syml, effeithiol ar gord vi o F, a gaiff ei ailadrodd. 

Bar 434: Nawr, cyrhaeddwn uchafbwynt y symudiad: noder ystod eang y traw rhwng y lleisiau yn 
y frawddeg operatig hon sy’n debyg i ‘gadenza’, wrth i’r lleisiau symud ar ffurf homoffonig, ond yn 
annibynnol o ran eu traw ac ar ffurf gwrthsymudiad - yn ddigyfeiliant, wedi’u mynegi’n glir ac mewn 
cyferbyniad llwyr i’r 4 bar blaenorol. 

Wrth i’r unawdwyr ailymuno â’r gerddorfa ar gymorth cordiol F fwyaf 6/4 – C ym mar 437, ceir 
harmoni annisgwyl arall. Wrth i’r frawddeg ‘ante diem rationis’ olaf beri i’r unawdwyr amau eu 
tynged, mae’r soprano yn dringo i’r Bb uchaf (gyda’r harmoni ategol yn y llywydd 9fed lleiaf). Mae’r 
lleisiau yn cyflwyno eu sylwadau terfynol yn dyner, gan ddechrau’n ddigyfeiliant am 2½ bar gyda’r 
patrymau cromatig byr, bellach mewn arddull fwy rheoledig a chyfyngedig, cyn i’r offerynnau 

llinynnol ailymuno gan ein hatgoffa o fotiff agoriadol y bas, gyda’r cyrn yn cynnal nodyn y tonydd 
am o leiaf ddau far. Daw’r gerddoriaeth i ben gyda diweddeb berffaith, V7 – I yn F fwyaf.

• Disgrifiwyd y Requiem hwn yn aml fel arddull ‘operatig’. Yn eich barn chi wrth 
astudio’r adrannau hyn o’r gwaith, pa nodweddion cerddorol sy’n ategu’r sylw hwn?


